
O‘zbekiston —  
kelajagi  
buyuk  
davlat

Ayniqsa, Prezidentimizning kuni kecha kasb 
bayramimiz munosabati bilan O‘zbekiston qishloq 
xo‘jaligi xodimlariga yo‘llagan tabrigida aytilgan “...
hozirgi o‘ta murakkab iqlim sharoitida ko‘plab sinov va 
qiyinchiliklarga qaramasdan, yerdan mo‘l hosil yetishtirish 
— bu chinakam jasorat va matonat namunasidir” degan 
so‘zlar nihoyatda to‘lqinlantirib yubordi. Bu esa yanada 
unumli mehnat qilishga, har qanday iqlim sharoitida ham 
yerdan mo‘l hosil yetishtirishga undaydi.

Kezi kelganda aytish kerak, mustaqillikdan so‘ng 
mamlakatimizda yerga, xususiy mulkka bo‘lgan 
munosabat tubdan o‘zgardi. Chindan-da, mehnat qilgan 
odam uning rohatidan bahramand bo‘ladigan kunlar 
keldi. Qishloq xo‘jaligida ham keng imkoniyatlar yaratila 
boshlandi. Kamina ham bundan ruhlanib, fermer xo‘jaligi 
tashkil etdim. Va eng asosiysi, har yili fermer xo‘jaligimiz 
tasarrufidagi 100 gektar maydonda paxta va 
g‘alladan yuqori hosil yetishtirib kelyapmiz.

Munozarali savollar, 
asosli takliflar bildirildi

Tadbirkorlar va ishbilarmonlar 
harakati — O‘zbekiston Liberal-
demokratik partiyasi fraksiyasi 
yig‘ilishida Davlat budjetining va 
davlat maqsadli jamg‘armalari 
budjetlarining 2023-yil to‘qqiz 
oyidagi ijrosi ko‘rib chiqildi.

Muhokamalar davomida 
fraksiya a’zolari erishilgan ijobiy 
natijalar bilan birga, Davlat budjeti 
va davlat maqsadli jamg‘armalari 
budjetlarining mablag‘laridan 
maqsadli va samarali foydalanish 
borasida ayrim kamchiliklarga 

Muloqot davomida mamlakatimizda paxta-
to‘qimachilik klasterlarini yanada rivojlantirish, fermer 
xo‘jaliklarida “Better Cotton” tamoyiliga asoslangan 
tizim standartlarini joriy etish borasida hamkorlikni 
yanada mustahkamlash masalalari muhokama 
qilindi.

Shu bilan birga, fuqarolik jamiyatining faol ishtirokida 
xalqaro mehnat standartlarini joriy etish va munosib 
mehnat tamoyillarini targ‘ib qilish yo‘nalishida amalga 
oshirilayotgan ishlarga alohida e’tibor qaratildi. 

Ma’lumki, respublika to‘qimachilik sanoatiga 
xalqaro standartlarni joriy etish uchun milliy 
komissiya doirasida “BCI” standartlarining 
integratsiyalashuv chora-tadbirlarini o‘z ichiga olgan 
alohida “Yo‘l xaritasi” qabul qilingan va uning amaliy 
ijrosi ta’minlab kelinmoqda.

Uchrashuvda, shuningdek, milliy komissiya 
tarkibidagi vazirlik va idoralar, “BCI” va boshqa 
xalqaro ekspertlar ishtirokida faoliyat yurituvchi ko‘p 
tomonlama Maslahat kengashi faoliyati doirasida 
qilinadigan ishlar yuzasidan fikr almashildi. 

Qayd etilganidek, “Better Cotton” xalqaro 
nohukumat tashkiloti ko‘magida O‘zbekistonda 
faoliyat yuritayotgan Maslahat kengashi milliy 
manfaatdor tomonlar, jumladan, davlat organlari, 
nodavlat notijorat tashkilotlari, biznes va jamoatchilik 
vakillari o‘rtasida muloqotni tashkil etish uchun 
doimiy platforma vazifasini bajaradi.

Demiyen Sanfilippo O‘zbekiston xalqaro maydonda 
o‘ziga jalb etuvchan mamlakat sifatida namoyon 
bo‘layotganini, nufuzli brendlar mamlakatdagi paxta-
to‘qimachilik klasterlari bilan hamkorlik qilishga 
qiziqishi yuqori ekanini, ko‘p tomonlama muloqot 
o‘rnatishda O‘zbekiston boshqa davlatlarga yaxshi 
namuna bo‘la olishini alohida qayd etdi. 

Uchrashuv yakunida xalqaro mehnat standartlarini 
joriy etish borasida yangi qo‘shma loyiha va 
dasturlarni amalga oshirish orqali hamkorlikni 
yanada mustahkamlashga kelishib olindi. 

“Xalq so‘zi”.

Muloqot

O‘ZBEKISTON XALQARO 
MAYDONDA O‘ZIGA JALB 
ETUVCHAN MAMLAKAT 
SIFATIDA NAMOYON 

BO‘LMOQDA
Kecha Oliy Majlis Senati Raisi, Odam 

savdosiga va majburiy mehnatga qarshi 
kurashish bo‘yicha milliy komissiya raisi 
Tanzila Norboyeva “Better Cotton Initiative” 
(BCI) xalqaro notijorat tashkiloti dasturlari 
katta direktori Demiyen Sanfilippo bilan 
uchrashdi.

Qonunchilik palatasi fraksiyalarida 

IJRO SAMARADORLIGI VA TA’SIRCHAN  
QONUN LOYIHALARI — KUN TARTIBIDA

Kecha siyosiy partiyalarning Oliy Majlis Qonunchilik 
palatasidagi fraksiyalarining yig‘ilishlari bo‘lib o‘tdi. 
Ularda Davlat budjeti va davlat maqsadli jamg‘armalari 
budjetlarining 2023-yil 9 oylik ijrosi to‘g‘risidagi 
hisobot hamda mamlakatimiz ijtimoiy-siyosiy hayotiga 
daxldor, tadbirkorlik faoliyatini yanada takomillashtirish, 
aholi ijtimoiy himoyasini kuchaytirish hamda 
islohotlarni yangi bosqichga ko‘tarishga doir muhim 
qonun loyihalari atroflicha ko‘rib chiqildi.

yo‘l qo‘yilganligiga ham e’tibor 
qaratdilar. 

Xususan, xarajatlar sohalar 
kesimida belgilangan rejalarga 
ko‘ra to‘liq ijro etilmagani, ijtimoiy 
xarajatlar 96,5 foizga amalga 
oshirilgan bo‘lsa-da, ushbu 
sohada kadrlar tayyorlash uchun 
ajratilgan mablag‘lar 85,2 foizga, 
fanni rivojlantirish xarajatlari 
90,7 foizga bajarilgani sabablari 
bilan qiziqdilar. Hukumat a’zolari 
berilgan savollar yuzasidan 
batafsil tushuntirishlar berib 
o‘tdi.

Fraksiya a’zosi Shuhrat 
Sharafutdinov yoshlarning IT 

sohasida salohiyatini oshirish, 
shuningdek, IT bilimlarga 
qiziqtirish maqsadida xalqaro 
IT-sertifikatlarni olish uchun 
50 foizgacha xarajatlarni 
Davlat budjeti mablag‘lari 
hisobidan qoplash tizimi 
joriy etilgani, hisobot davrida 
xalqaro IT-sertifikatlarga 
ega yosh mutaxassislarni 
qo‘llab-quvvatlash dasturiga 
Davlat budjetidan belgilangan 
mablag‘lar nega to‘liq 
o‘zlashtirilmay qolgan, degan 
savolni o‘rtaga tashladi. Raqamli 
texnologiyalar vazirligi mas’uli 
ushbu savol yuzasidan atroflicha 

tushuntirish berib o‘tdi. 
Deputat Bahrom Rahmonaliyev 

esa berilgan ma’lumotlarda 
davlat-xususiy sheriklik 
(DXSH) va davlat oliy ta’lim 
tashkilotlarining buyurtmalari 
asosida talabalar turarjoyini barpo 
etish bo‘yicha loyihalar uchun 
201 889,3 so‘m subsidiyalar 
ajratilgan bo‘lib, 89,8 foizga 
o‘zlashtirilgani, lekin hisobotda 
ma’lumotlar ochiqlanmagani, 
ya’ni qaysi hududda, qaysi oliy 
ta’lim muassasasi DXSH asosida 
qurilgani bo‘yicha aniq raqamlar 
keltirilmaganini qayd etdi. 

Mutasaddilar ushbu savol 
yuzasidan aniq misollar asosida 
tushuntirish berdi. 

Qizg‘in bahs-munozara, uzoq 
davom etgan savol-javoblardan 
so‘ng Davlat budjeti va davlat 
maqsadli jamg‘armalari 
budjetlarining 2023-yil 9 oylik 
ijrosi yakunlari to‘g‘risidagi 
hisobot ma’qullandi.

DEHQON MEHNATI 
QADR TOPMOQDA

Ba’zi odamlar qishloq xo‘jaligida ishlash 
ayollarning ishi emas, deb o‘ylashadi. Men esa 
hayotimni bepoyon kengliklar, ko‘m-ko‘k dalayu 
bog‘-rog‘larsiz tasavvur qila olmayman. Boisi 
shu vaqtga qadar umrim uy va dala o‘rtasida 
kechdi. O‘zim uchun qadrdon bo‘lib qolgan 
dalada mehnat qilib, undan e’zoz va e’tibor 
topdim.

Aks sado

TDTGA A’ZO DAVLATLAR BOJXONA IDORALARI 
O‘ZARO HAMKORLIGINING YANGI BOSQICHI

Ta’kidlash joizki, joriy yilning 
29-avgust kuni Prezidentimizning 
Bojxona qo‘mitasiga tashrifi chog‘ida 
ishga tushirilgan mazkur markaz 
xalqaro jamoatchilik tomonidan 
ham g‘oyatda qiziqish bilan qarshi 

olinmoqda.
Ushbu majmuada Ma’lumotlarni 

qayta ishlash markazi, 
Markazlashtirilgan masofaviy 
elektron deklaratsiyalash posti, Call-
markaz, Targetlash va xavflarni 
monitoring qilish boshqarmasi faoliyati 
yo‘lga qo‘yilgan. Bugungi kunda 
Markazlashtirilgan masofaviy elektron 

deklaratsiyalash postida bojxona 
xodimlari tomonidan tadbirkorlar bilan 
bevosita muloqoti cheklangan holda 
tovarlar masofaviy rasmiylashtirilyapti. 
Tovarlar rasmiylashtiruvida yagona 
yondashuvga erishish orqali 
tadbirkorlar xarajatini yanada 
qisqartirishga erishilmoqda.

Qo‘mitada tashkil etilgan muqobili 
yo‘q yana bir markaz — Targetlash 
va xavflarni monitoring qilish 
boshqarmasidagi axborot tizimlarining 
xorijiy, jumladan, TDTga a’zo bir 
qator davlatlar bojxona xizmatlarining 
axborot tizimlariga integratsiya 
qilingani tashkilot doirasida “Yangi 
iqtisodiy imkoniyatlar hududi”ni barpo 
etishga munosib hissa qo‘shmoqda. 

Bu yerda Ozarbayjon, Turkiya, 
Qozog‘iston, Qirg‘iziston, Turkmaniston 
davlatlarining bojxona xizmatlari 
bilan tunu kun o‘zaro tezkor ma’lumot 
almashinuvi yo‘lga qo‘yilgan. 

Ma’lumotlarga ko‘ra joriy yilning 11 
oyida rasmiylashtirilgan jami 1 millionga 
yaqin deklaratsiyalarning barchasi 
Xavflarni boshqarish tizimi orqali qayta 
ishlanib, xavf aniqlangan 60 mingga 
yaqin deklaratsiyalar bo‘yicha budjetga 
80 mln. dollardan ortiq ekvivalentdagi 
qo‘shimcha to‘lovlar undirilgan. 83 
foiz deklaratsiya soddalashtirilgan 
tartibda rasmiylashtirilgan, eksport 
deklaratsiyalarining 81 foizi esa inson 
omilisiz amalga oshirilgan.

O‘zbekiston hamda Jahon 

bojxona tashkiloti o‘rtasidagi faol 
hamkorlikning yangi namunasi bo‘lgan 
Markaziy bojxona laboratoriyasi 
ham mehmonlarda katta taassurot 
qoldirdi. Jahon bojxona tashkilotining 
Mintaqaviy bojxona laboratoriyasi 
maqomini olgan bunday laboratoriyalar 
dunyo bo‘ylab atigi 10 ta davlatda bor, 
xolos. 

Bugungi kunda laboratoriya tekstil 
mahsulotlari, polimer hamda undan 
tayyorlangan mahsulotlar, tamaki va 
nikotin moddasi saqlovchi mahsulotlar, 
genetik modifikatsiyalangan 
organizmlar, ozon qatlamini buzuvchi 
moddalar, metall va metall qotishmalari, 
alkogol mahsulotlari, giyohvandlik 
vositalari, psixotrop moddalar hamda 
kuchli ta’sir etuvchi dori vositalari 
ekspertizasini amalga oshirish uchun 
zarur qurilmalar bilan jihozlandi. Bu 
yerda amalga oshirilgan ekspertiza 
sinov natijalari mintaqa 
miqyosida tan olinadi.

Yig‘ilish

Kecha Toshkent shahrida Turkiy davlatlar tashkiloti (TDT)ga a’zo 
mamlakatlar bojxona xizmatlari rahbarlarining yig‘ilishi bo‘lib o‘tdi.

Mazkur tadbirda tashkilotga a’zo Ozarbayjon, Qozog‘iston, 
Qirg‘iziston, Turkiya va O‘zbekiston hamda kuzatuvchi davlat — 
Vengriya bojxona xizmati rahbarlari, Turkiy davlatlar tashkiloti 
kotibiyati qatnashdi. Shuningdek, Gruziya bojxona xizmati rahbari 
yig‘ilishning faxriy mehmoni bo‘ldi. Ishtirokchilar dastlab Bojxona 
qo‘mitasining Bojxona rasmiylashtiruvi markazi va Markaziy bojxona 
laboratoriyasida bo‘lishdi.

«JADIDLAR: MILLIY O‘ZLIK, ISTIQLOL VA 
DAVLATCHILIK G‘OYALARI» MAVZUSIDAGI 

XALQARO KONFERENSIYA ISHTIROKCHILARIGA
Hurmatli konferensiya ishtirokchilari!
Qadrli mehmonlar!
Xonimlar va janoblar!
Siz, azizlarni o‘tgan asr boshlarida 

shakllanib, nafaqat Markaziy Osiyo mintaqasi, 
balki butun musulmon olami va turkiy dunyo 
tarixida chuqur iz qoldirgan jadidchilik 
harakatini har tomonlama o‘rganishga 
bag‘ishlangan xalqaro anjumanning ochilishi 
bilan chin qalbdan tabriklayman.

Mushtarak tariximizning yorqin 
sahifalarini tashkil etadigan ma’rifatparvar 
ajdodlarimizning ibratli faoliyatini, ularning o‘z 
qimmati va ahamiyatini hamon yo‘qotmasdan 
kelayotgan boy merosini hamkor davlatlar 
hamda xalqaro tashkilotlar vakillari, taniqli 
xorijiy olimlar bilan birgalikda teran tadqiq va 
targ‘ib etish bizning ustuvor vazifamizdir.

Bugungi anjumanimizga tashrif buyurgan 
nufuzli xalqaro tashkilotlar rahbarlari va 
vakillariga, shuningdek, Qozog‘iston, 
Qirg‘iziston, Tojikiston, Turkmaniston, 
Ozarbayjon, Turkiya, Rossiya Federatsiyasi, 
Vengriya, AQSH, Germaniya, Niderlandiya, 
Shvetsiya, Yaponiya va boshqa 
mamlakatlardan kelgan taniqli olim va 
ekspertlarga ushbu anjumanni tashkil etish 
tashabbusimizni qo‘llab-quvvatlaganliklari 
uchun samimiy tashakkur bildiraman.

Aziz do‘stlar!
O‘z mohiyat e’tiboriga ko‘ra noyob 

ijtimoiy-siyosiy fenomen bo‘lgan jadidchilik 
g‘oyasining shakllanishi va taraqqiyotiga doir 
dunyoning bir qator mamlakatlarida ko‘plab 
tadqiqotlar yaratilgan bo‘lsa-da, ushbu 
harakat namoyandalarining Markaziy Osiyo 
hududida milliy davlatchilik va mintaqaviy 
o‘ziga xoslikni, fuqarolik jamiyatining 
rivojlanishiga qo‘shgan ulkan hissasini 
konseptual va tizimli asosda atroflicha 
o‘rganish dolzarb masala bo‘lib qolmoqda.

Shu nuqtayi nazardan qaraganda, 
taraqqiyparvar ajdodlarimizning ilg‘or g‘oya 
va qarashlarini tadqiq etish va tizimlashtirish, 
Turkiston jadidlarining milliy davlatchilik 
rivojidagi o‘rni va ta’sirini o‘rganish, XX 

asrning birinchi choragida ular tomonidan 
barpo etilgan davlat tuzilmalarining 
qonunchilik bazasini tahlil qilish, dunyoviy, 
huquqiy va demokratik jamiyat qurishga 
qaratilgan faoliyatiga tarixiy baho berish, 
Yangi O‘zbekiston va Uchinchi Renessansni 
bunyod etishda ushbu merosning mustahkam 
poydevor bo‘lib xizmat qilishi bilan bog‘liq 
masalalar bugungi konferensiyaning asosiy 
muhokama mavzulari etib belgilangani 
alohida ahamiyatga ega. 

Barchamizga ayonki, “Tilda, fikrda, ishda 
birlik” degan ezgu g‘oya bilan maydonga 
chiqqan jadid bobolarimiz xalqlarimizni 
jaholat va qoloqlikdan olib chiqish, ularni 
g‘aflat botqog‘idan qutqarishning asosiy yo‘li 
— bilim va ma’rifatda, dunyoviy taraqqiyotni 
egallashda, deb bildilar.

Ular shu yo‘lda fidoyilik ko‘rsatib, yangi 
usul maktablari, teatr va kutubxonalar, 
nashriyotlar ochdilar. Jamiyat a’zolarining 
dunyoqarashi va turmush tarzini o‘zgartirish 
maqsadida gazeta va jurnallar nashr 
etdilar. Yoshlarni ilg‘or davlatlarga o‘qishga 
yubordilar.

Shu bilan birga, davlat boshqaruvi, sud-
huquq, moliya, soliq tizimlari, yer masalalarini 
tadrijiy asosda tubdan isloh qilish uchun 
g‘oyaviy va amaliy harakatlar olib bordilar. 
Bir so‘z bilan aytganda, ular milliy uyg‘onish, 
milliy taraqqiyot g‘oyasini ro‘yobga chiqarish 
uchun bor kuch va imkoniyatlarini safarbar 
etdilar.

Afsuski, o‘sha davrdagi mavjud vaziyat, 
ijtimoiy tuzum bu ulug‘vor maqsadlarni 
amalga oshirishga yo‘l bermadi.

Bugungi kunda Yangi O‘zbekistonda inson 
qadri ulug‘lanadigan adolatli, erkin va obod 
jamiyat, xalqparvar davlat, farovon hayot 
barpo etishga qaratilgan islohotlarimiz jadid 
bobolarimizning ezgu g‘oya va dasturlariga 
har jihatdan uyg‘un va hamohangdir.

Shu bois xalqimiz ozodligi va Vatanimiz 
ravnaqi yo‘lida aziz jonlarini fido qilgan 
ajdodlarimiz xotirasini abadiylashtirish, 
ularning faoliyati va merosini yangicha 

tafakkur asosida o‘rganish hamda targ‘ib 
etishga alohida e’tibor berilmoqda.

Yurtimizda ushbu yo‘nalishda muhim 
Farmon va qarorlar qabul qilinib, har yili 
31-avgust — Qatag‘on qurbonlarini yod etish 
kuni sifatida keng nishonlanmoqda.

“Shahidlar xotirasi” yodgorlik majmuasi 
va jamoat fondi, Qatag‘on qurbonlari xotirasi 
davlat muzeyi, uning Qoraqalpog‘iston 
Respublikasi va barcha viloyatlarda hududiy 
bo‘limlari faoliyat olib bormoqda.

Ana shu ishlarimizning mantiqiy davomi 
sifatida Buxoro shahridagi tarixiy maskanda 
Jadidchilik tarixi muzeyi tashkil etilmoqda.

Bu murakkab davr tarixiga oid ilmiy 
va badiiy asarlar, “Tarixning noma’lum 
sahifalari”, “Qatag‘on qurbonlari” nomli 
ko‘p jildli xotira kitoblari nashr etilmoqda. 
Badiiy va hujjatli filmlar, ko‘rsatuvlar 
tayyorlanib, namoyish qilinmoqda. Xalqaro 
konferensiyalar, ko‘rgazmalar va davra 
suhbatlari, xotira kechalari, seminarlar 
muntazam o‘tkazilmoqda.

Atoqli ma’rifatparvarlarimiz davlatimizning 
yuksak mukofotlari bilan taqdirlanmoqda. 
Ularning aziz nomlari bilan ataladigan 
yodgorlik majmualari, ta’lim muassasalari, 
muzeylar, bog‘ va xiyobonlar barpo 
etilmoqda.

Keyingi yillarda O‘zbekiston Oliy sudi 
tomonidan 1030 dan ziyod mustabid tuzum 
qatag‘oniga uchragan vatandoshlarimiz nomi 
oqlangani tarixiy adolatni tiklash yo‘lidagi 
yangi qadam bo‘ldi.

Ayni vaqtda, yurtimizda har yili avgust 
oyini “Qatag‘on qurbonlarini yod etish oyi” 
sifatida o‘tkazish, fidoyi vatandoshlarimiz va 
ularning avlodlari yashagan va yashayotgan 
xonadonlarga yodgorlik lavhalari o‘rnatish, 
ularning vorislari hamda yaqin kishilariga 
hurmat-e’tibor ko‘rsatish bo‘yicha chora-
tadbirlar belgilanmoqda.

Mahalla idoralarida “Qatag‘on qurbonlari 
xotirasi burchaklari” va “Mahalla xotira 
kitoblari”ni tashkil etish, har yili kamida 
100 nafar qatag‘on qurboni hamda jadid 

bobolarimiz hayoti va faoliyatini aks 
ettiradigan to‘plam tayyorlash rejalashtirilgan.

Ushbu muhim mavzuda arxiv hujjatlaridan 
foydalanish imkoniyatlarini kengaytirish, 
ilmiy tadqiqot ishlarini amalga oshirish 
uchun maqsadli grantlar e’lon qilish, yangi 
badiiy va publitsistik asarlar yaratish, xorijiy 
ilm-fan markazlari, fondlar va muzeylar, 
kutubxonalar bilan hamkorlikni rivojlantirish 
choralari ko‘rilmoqda.

Buyuk ma’rifatparvar bobolarimiz 
tomonidan olg‘a surilgan g‘oyaviy-siyosiy, 
ijtimoiy-ma’rifiy va huquqiy-axloqiy qarashlar, 
turli millat va elatlar o‘rtasida bag‘rikenglik 
va hamjihatlik tamoyillarini qaror toptirish 
bilan birga, milliy manfaatlarni himoya 
qilishga qaratilgan intilishlar hozirgi 
murakkab va tahlikali zamonda barchamiz, 
avvalo, yoshlarimiz uchun chinakam ibrat 
namunasidir. Ularning hayoti va jasorati 
bugungi tinch va osoyishta kunlarga 
osonlik bilan erishilmaganini eslatib, milliy 
istiqlolimizni, jonajon Vatanimizni ko‘z 
qorachig‘iday asrashga doimo da’vat etib 
turadi.

Fursatdan foydalanib, taniqli tarixchi 
olim, AQSHdagi Michigan universiteti 
professori, vatandoshimiz Temur Xo‘ja 
o‘g‘liga mamlakatimiz tarixi, jumladan, 
jadidlar merosi bilan bog‘liq noyob hujjatlarni 
O‘zbekistonga taqdim etayotgani uchun 
minnatdorlik bildiraman. 

Bugungi nufuzli anjuman har birimizni 
ma’naviy uyg‘oqlik va ogohlikka chorlab, 
qalblarimizda ulug‘ ajdodlarimizga xos 
azmu shijoat tuyg‘ularini yuksaltirishga, 
xalqlarimiz va davlatlarimiz o‘rtasida o‘zaro 
do‘stlik va qardoshlik ruhini, ilmiy-madaniy 
aloqalarimizni yanada mustahkamlashga 
xizmat qiladi, deb ishonaman.

Siz, muhtaram anjuman ishtirokchilariga 
sihat-salomatlik, yangi ijodiy yutuqlar, 
konferensiya ishiga esa muvaffaqiyat 
tilayman.

Shavkat MIRZIYOYEV,
O‘zbekiston Respublikasi Prezidenti

Poytaxtimizda “Jadidlar: milliy o‘zlik, istiqlol va davlatchilik g‘oyalari” 
mavzusida xalqaro ilmiy konferensiya tashkil etildi. Milliy mass-
mediani qo‘llab-quvvatlash va rivojlantirish jamoat fondi tashabbusi 
bilan O‘zbekiston Respublikasi Fanlar akademiyasi Tarix instituti, 
O‘zbekiston Respublikasi Vazirlar Mahkamasi huzuridagi Qatag‘on 
qurbonlari xotirasi davlat muzeyi va Turkiy davlatlar tashkiloti 
ko‘magida o‘tkazilayotgan anjumanda yurtimizdan tashqari, nufuzli 
xalqaro tashkilotlar rahbarlari va vakillari, shuningdek, Qozog‘iston, 
Qirg‘iziston, Tojikiston, Turkmaniston, Ozarbayjon, Turkiya, Rossiya 
Federatsiyasi, Vengriya, AQSH, Germaniya, Niderlandiya, Shvetsiya, 
Yaponiya va boshqa mamlakatlardan taniqli olimlar, ekspertlar, 
tarixchilar, siyosatchilar, adabiyotshunoslar, madaniyat hamda san’at 
arboblari qatnashmoqda. 

O‘zbekiston Respublikasi Prezidenti Shavkat Mirziyoyevning 
konferensiya ishtirokchilariga yo‘llagan murojaatini Prezident 
maslahatchisi — spichrayter Xayriddin Sultonov o‘qib eshittirdi.

Ta’kidlanganidek, mushtarak tariximizning yorqin sahifalarini tashkil 
etadigan ma’rifatparvar ajdodlarimizning ibratli faoliyatini, ularning o‘z 
qimmati va ahamiyatini hamon yo‘qotmasdan kelayotgan boy merosini 
hamkor davlatlar hamda xalqaro tashkilotlar vakillari, taniqli xorijiy 
olimlar bilan birgalikda teran tadqiq va targ‘ib etish bizning ustuvor 
vazifamizdir.

Binobarin, jadidlar kurashining asl g‘oyasi yagona zaminga ega 
Turkistonda ozod va obod jamiyat, farovon hayot qurish edi. Biroq 
o‘tgan asrda mavjud vaziyat, ijtimoiy tuzum bunga yo‘l bermadi. 
Mustamlakachilar istiqlol degan, yurtimizni yorug‘ manzillarga olib 
chiqishni niyat qilgan ko‘plab o‘tyurak o‘g‘lonlarimizni bemisl zulmu 
sitamlarga giriftor etdi, to‘pga tutdi, o‘qqa uchirdi, sovuq o‘rmonzorlarga 
surgun qildi. Bunday qahramonlarning aksariyati jadidlar edi. 
Ularning oilasi, yaqinlari, do‘stlari ham ta’qibga olindi. 

Konferensiya

TARAQQIYPARVAR 
AJDODLARIMIZ MEROSI

Yangi O‘zbekiston va Uchinchi Renessansni bunyod 
etishda mustahkam poydevor bo‘lib xizmat qiladi

IJRO SAMARADORLIGI VA TA’SIRCHAN  
QONUN LOYIHALARI — KUN TARTIBIDA

TDTGA A’ZO DAVLATLAR 
BOJXONA IDORALARI 

O‘ZARO HAMKORLIGINING 
YANGI BOSQICHI

Poytaxtimizdagi Simpoziumlar 
saroyida uchrashuvning asosiy tadbiri 

— Turkiy davlatlar tashkilotiga a’zo mamlakatlar 
bojxona xizmatlari rahbarlarining 9-yig‘ilishi 
bo‘lib o‘tdi. Tadbirga Bojxona qo‘mitasi raisi 
Akmalxo‘ja Mavlonov raislik qildi.

— Prezidentimizning tashkilot ravnaqiga 
qo‘shayotgan ulkan hissasi va faol ishtiroki 
uchun shu yilning noyabr oyida Ostonada 
“Turkiy dunyoning oliy ordeni” bilan taqdirlangani 
bizni ushbu maydonda yanada tashabbuskor 
bo‘lishga undaydi, — dedi Bojxona qo‘mitasi 
raisi Akmalxo‘ja Mavlonov. 

Ta’kidlash joizki, turkiy tilli davlatlar o‘rtasida 
o‘zaro ishonch, do‘stlik va yaxshi qo‘shnichilik 
munosabatlarini rivojlantirish, mintaqada 
tinchlikni ta’minlash, savdo va investitsiyalar 
uchun qulay sharoitlarni yaratish hamda 
barcha sohada hamkorlik qilishdek sharafli 
yo‘lda tashkil etilayotgan ushbu yig‘ilish 
mamlakatlarimiz taraqqiyoti va birdamligining 
yanada mustahkamlanishiga katta hissa qo‘shib 
kelayotgan tarixiy anjumanlarning davomidir. 
170 milliondan ortiq aholini qamrab olgan 
Turkiy davlatlar tashkiloti hududi katta iqtisodiy 
imkoniyatlar makoni hamdir. 

O‘zbekiston tashkilotga a’zo bo‘lib kirganidan 
buyon o‘tgan to‘rt yillik qisqa davrda a’zo davlatlar 
bilan tovarlar tashqi savdo aylanuvining hajmi 
23 foizga (+1,5 mlrd. doll.), eksport va import 
tovarlari bilan harakatlanayotgan transportlar 
soni 65 foizga (+ 495 mingta) ortdi.

Bugungi kunda Turkiya, Ozarbayjon, 
Qozog‘iston, Qirg‘iziston, Turkmaniston va 
Vengriya davlatlarining tadbirkorlari bilan 
hamkorlik qilayotgan xo‘jalik subyektlarining 
soni 12 mingga yetdi. 

Yig‘ilishda Samarqand sammitida TDTga a’zo 
mamlakatlar hukumatlari o‘rtasida imzolangan 
Soddalashtirilgan bojxona yo‘lagini joriy etish 
to‘g‘risida Bitimni amalga oshirishning texnik 
shartlari, shuningdek, bojxona hamkorligini 
yanada takomillashtirish masalalari ham 
muhokama qilindi. 

O‘zbekiston tuzilmaga a’zo davlatlarning 
bojxona xizmatlari rahbarlari kengashini tashkil 
etish va uning nizomini tasdiqlash taklifini ilgari 
surdi. Ushbu nizom loyihasi ham Bojxona 
qo‘mitasi tomonidan ishlab chiqilgan.

Kun tartibidagi dolzarb masalalardan yana 
biri — TDT hududida yagona tranzit tarmog‘ini 
shakllantirish bo‘ldi. Bunga esa, avvalo, dunyo 
miqyosida TIR Konvensiyasining 2021-yil 
maydan kuchga kirgan elektron tartiboti — 
“eTIR” xalqaro tizimiga barcha mamlakatlar 
ulangan taqdirdagina erishish mumkin.

“eTIR” tartiboti bojxona rasmiylashtiruvi 

Yig‘ilishda ko‘rib chiqilgan navbatdagi 
masala — “O‘zbekiston Respublikasining 
Bojxona kodeksiga bojxona tartib-

taomillarini yanada takomillashtirishga qaratilgan 
o‘zgartirish va qo‘shimchalar kiritish to‘g‘risida”gi 
qonun loyihasi bo‘ldi.

Taklif etilayotgan qonun loyihasi bilan 
tovarlarni olib kirishda bojxona qiymatini aniqlash 
bilan bog‘liq normalar Jahon savdo tashkilotining 
qoidalariga muvofiqlashtirilmoqda. Shuningdek, 
bojxona to‘lovlari va tovarlarning kelib chiqish 
mamlakatini aniqlash bo‘yicha bojxona 
organlariga dastlabki qaror qabul qilish huquqi 
berilmoqda.

Fraksiya a’zolari qonun loyihasining ahamiyati 
va zaruratidan kelib chiqqan holda uni yanada 
takomillashtirish, pishiq-puxta holatga keltirish 
bo‘yicha o‘z fikr-mulohazalari, takliflarini bildirdi. 

Bolalar sog‘lomlashtirish 
oromgohlari imkoniyatlari 

kengaytirilmoqda
O‘zbekiston “Milliy tiklanish” demokratik 

partiyasi fraksiyasi yig‘ilishida Davlat budjetining 
va davlat maqsadli jamg‘armalari budjetlarining 
2023-yil 9 oylik ijrosi ko‘rib chiqildi.

Hisobot davrida ijtimoiy xarajatlarni 
moliyalashtirish uchun Davlat budjetidan 98,5 
trln. so‘m yoki umumiy xarajatlarning 49,0 foizi 
miqdorida mablag‘ sarflangan. Bunda ta’lim tizimi 
muassasalarini saqlash va ularni rivojlantirish 
xarajatlariga o‘tgan yilning mos davridagiga 
nisbatan 8,3 trln. so‘m ko‘p mablag‘ yo‘naltirilgan. 

Yig‘ilishda deputatlar budjetdan ajratilayotgan 
mablag‘ning har bir so‘midan samarali va 
maqsadli foydalanish, belgilangan rejalarni esa 
yil yakuniga qadar to‘la bajarish lozimligini qayd 
etib, qizg‘in muhokamadan so‘ng 9 oylik hisobotni 
ma’qulladi.

Shundan so‘ng deputatlar tomonidan “Ayrim 
toifadagi jinoiy qilmishlar uchun javobgarlik 
liberallashtirilishi munosabati bilan O‘zbekiston 
Respublikasining Jinoyat kodeksiga hamda 
O‘zbekiston Respublikasining Ma’muriy 
javobgarlik to‘g‘risidagi kodeksiga o‘zgartirish va 
qo‘shimchalar kiritish haqida”gi qonun loyihasi 
ko‘rib chiqildi.

“Bolalar sog‘lomlashtirish oromgohlarining 

faoliyatini yanada qo‘llab-quvvatlashga qaratilgan 
O‘zbekiston Respublikasining ayrim qonun 
hujjatlariga o‘zgartirish va qo‘shimchalar kiritish 
to‘g‘risida”gi qonun loyihasi qizg‘in muhokamaga 
sabab bo‘ldi.

Qonun loyihasida kasaba uyushmalari tizimidagi 
bolalar sog‘lomlashtirish oromgohlaridan 
bolalarning dam olish mavsumidan tashqari 
vaqtda dam olish maskanlari sifatida 
foydalanishini tashkil etish va bu faoliyat bo‘yicha 
olinadigan daromadlar yuzasidan ma’lum bir 
muddatga foyda solig‘idan ozod etilishi nazarda 
tutilmoqda. Shuningdek, oromgohlarni majburiy 
ravishda sertifikatlashtirilishi talab qilinmasligi 
belgilanmoqda. 

Deputatlar sog‘lomlashtirish oromgohlarining 
yozgi mavsumdan tashqari faoliyat ko‘rsatishini 
qo‘llab-quvvatlagan holda sertifikatlashtirish talab 
etilmasligi masalasiga to‘xtalib o‘tdi. Fraksiya 
a’zosi O‘ktam Islomov bunday yondashuv boshqa 
tadbirkorlik subyektlari manfaatlariga zid ekanini 
va bu sog‘lom raqobat muhitiga salbiy ta’sir 
ko‘rsatishini aytdi. 

Muhokamalar davomida bu bo‘yicha turli 
fikr-mulohazalar bildirildi. Zarurat va ahamiyati 
nuqtayi nazaridan kelib chiqqan holda qonun 
loyihasi qo‘llab-quvvatlandi. 

Ayrim bandlarning bajarilishi 
kechikayotgani tanqid ostiga 

olindi
O‘zbekiston “Adolat” sotsial-demokratik 

partiyasi fraksiyasi yig‘ilishida Davlat budjetining 
va davlat maqsadli jamg‘armalari budjetlarining 
2023-yil to‘qqiz oyidagi ijrosi ko‘rib chiqildi. 

Ta’kidlanganidek, aholiga ko‘rsatilayotgan 
tibbiy xizmatlar sifatini tubdan oshirish, tibbiyot 
muassasalarining resurslar salohiyatini 
yaxshilash, sog‘liqni saqlash muassasalarini 
malakali kadrlar bilan ta’minlash yo‘lida izchil 
islohotlar olib borilmoqda. 

Muhokamalar jarayonida deputatlar hisobot 
yuzasidan o‘zlarini qiziqtirgan savollar 
bilan mas’ullarga yuzlandi. Deputatlarning 
aytishicha, hozirgi kunda Davlat budjetidan 
ta’lim kreditlari uchun ko‘plab mablag‘lar 
yo‘naltirilmoqda. Lekin talabalar ta’lim 

kreditlarini olishda ayrim muammolarga duch 
kelyapti. 

Fraksiya a’zolari ushbu masalalarga e’tibor 
qaratar ekan, bu muammolarning kelib chiqish 
sabablari va ularni hal etish bo‘yicha qanday 
choralar ko‘rilayotgani yuzasidan mutasaddilardan 
izoh so‘rashdi. Mazkur masala bo‘yicha tegishli 
vazirlik mas’ullari atroflicha tushuntirish berib 
o‘tdi. 

Shuningdek, hisobot davrida amalga oshirilgan 
salmoqli ishlar ijobiy baholanib, ayrim bandlarning 
bajarilishi kechikayotgani tanqid ostiga olindi. 
Bu borada deputatlar o‘z nuqtayi nazarini, fikr-
mulohazalari, taklif va tavsiyalarini berdi.

Qizg‘in bahs-munozaradan so‘ng Davlat 
budjetining va davlat maqsadli jamg‘armalari 
budjetlarining 2023-yil to‘qqiz oyidagi ijrosi 
fraksiya a’zolari tomonidan ma’qullandi.

Yig‘ilishda “O‘zbekiston Respublikasi Oliy 
Majlisining Bola huquqlari bo‘yicha vakili (Bolalar 
ombudsmani) to‘g‘risida”gi qonun loyihasi ham 
muhokama qilindi. 

Taklif etilayotgan qonun loyihasi bilan Bola 
huquqlari bo‘yicha vakilning asosiy vazifalari, 
huquqlari va majburiyatlari belgilanmoqda. 
Shuningdek, bola huquqini himoya qilish borasida 
boshqa tashkilotlar bilan o‘zaro munosabatlar 
ko‘zda tutilyapti. 

Muhokama chog‘ida deputatlar qonun 
loyihasini ikkinchi o‘qishga tayyorlash jarayonida 
fraksiya a’zolari tomonidan berilgan takliflar, fikr-
mulohazalar e’tiborga olingani va loyihada aks 
ettirilganligini alohida ta’kidladilar. 

Qonun loyihasining qabul qilinishi bilan 
bolaning huquq va erkinliklari himoyasi borasida 
Bolalar ombudsmanining davlat organlari, huquqni 
muhofaza etuvchi tashkilotlar va fuqarolik jamiyati 
institutlari bilan hamkorligi kuchayishini e’tiborga 
olib, loyiha qo‘llab-quvvatlandi.

Har bir soha raqamlashtirilishi 
zarur

O‘zbekiston Xalq demokratik partiyasi 
fraksiyasi a’zolari Davlat budjetining va davlat 
maqsadli jamg‘armalari budjetlarining 2023-yil 9 
oylik ijrosiga oid hisobotni ko‘rib chiqishda budjet 
xarajatlarining asosiy qismi ijtimoiy xarajatlarni 
moliyalashtirish uchun sarflanganini e’tirof etdi. 
Shuningdek, ayrim masalalar yuzasidan savollar 
bilan murojaat qildi.

Chunonchi, deputat Qizilgul Qosimova fraksiya 
tomonidan nazorat-tahlil asosida statsionar-
shifoxonalar o‘rganilgani, bu muassasalar 
allaqachon davlat tibbiy sug‘urtasi asosida ish 
boshlashi kerakligini uqtirdi. Davlat tomonidan 
16,7 mlrd. so‘m mablag‘ aynan elektorat 
vakillariga ajratilishi belgilanganiga qaramay, 
statsionarlar eski baza, eski kompyuterlar bilan 
ishlayotgani, hisobotda keltirilishicha esa bu 

yo‘nalishda 4,4 mlrd. so‘m, ya’ni bor-yo‘g‘i 26 foizi 
o‘zlashtirilganiga e’tibor qaratdi. 

Iqtisodiyot va moliya vaziri o‘rinbosari 
Otabek Fozilkarimov sog‘liqni saqlash tizimini 
raqamlashtirish bugungi kunda juda 
muhimligini aytib o‘tdi. Uning ta’kidlashicha, 
gemodializ oluvchi bemorlar bepul filtrlar 
bilan ta’minlanmoqda. Bu ishni to‘g‘ri 
yo‘lga qo‘yish uchun barcha bemorlar 
to‘liq raqamlashtirilmoqda. Natijada 
kasallanganlar 40 foizga ham chiqmayapti. 
Vaholanki, hisobotda kasallar soni 
birmuncha ko‘pligi qayd etilgan. 

Fraksiya a’zolari tomonidan ko‘tarilgan 
shu kabi savollarga atroflicha javoblar 
olindi. Davlat budjetining va davlat maqsadli 
jamg‘armalari budjetlarining joriy yil 9 oylik 
ijrosi chuqur tahlil qilingan holda Hukumat 
hisoboti ma’qullandi.   

Bojxona ma’muriyatchiligini isloh etish, 
bojxona va yuk operatsiyalarini amalga 
oshirish jarayonlarini yanada soddalashtirish 
maqsadida raqamli texnologiyalardan 
foydalanishni kuchaytirish muhim vazifalardan 
biridir. Shundan kelib chiqib, O‘zbekistonda qator 
islohotlar olib borilmoqda. Xususan, globallashuv 
jarayonida respublikaning tashqi savdo aylanmasi 
hajmlari ortib borayotgani, transchegaraviy 
elektron savdoning rivojlanish omillari sohani 
to‘liq raqamlashtirishni taqozo etmoqda.

Yig‘ilishda mazkur masalalarga bevosita 
aloqador, ya’ni “O‘zbekiston Respublikasining 
Bojxona va Soliq kodekslariga qo‘shimchalar 
kiritish to‘g‘risida”gi qonun loyihasi ham ko‘rib 
chiqildi. 

Deputatlar qayd etganidek, chegara o‘tkazish 
punktlarida avtotransportlar harakatini yanada 
tartibli tashkil qilish hamda nazorat tartibotlarini 
soddalashtirish, respublikaga kirib kelayotgan 
va tranzit o‘tayotgan avtotransport vositalarini 
bojxona rasmiylashtiruvidan o‘tkazishni 
yengillashtirish bugun g‘oyat muhim. Chunki 
avtotransport vositalaridan chegara postlarida 
yig‘imlarni undirish jarayoni qo‘shimcha vaqt 
talab etib, tirbandliklar va ortiqcha to‘siqlarga olib 
kelmoqda. 

Shu bois qonun loyihasi bilan chegarada 
undirilishi belgilangan yig‘imlarni bojxona 
hududida to‘lash imkoniyati yaratilmoqda. Bu esa 
mavjud muammolarni bartaraf etishga xizmat 
qiladi. 

Ekologik holatni yaxshilashga oid 
ajratilgan mablag‘lar qay darajada 

natijali bo‘ldi?
O‘zbekiston Ekologik partiyasi fraksiyasi 

yig‘ilishida O‘zbekiston Respublikasi Davlat 
budjetining va davlat maqsadli jamg‘armalari 
budjetlarining 2023-yil to‘qqiz oyidagi ijrosi 
to‘g‘risidagi hisobot ko‘rib chiqildi.

Unda fraksiya a’zolari hisobot davrida 

Davlat budjetidan ekologiya va atrof-muhitni 
muhofaza qilish, aholini toza ichimlik suvi bilan 
ta’minlash, chiqindilarni yig‘ish va ularni qayta 
ishlash, Orolbo‘yi hududida ekologik holatni 
yaxshilash tadbirlariga ajratilgan mablag‘larning 
natijadorligiga alohida e’tibor qaratdi.

Sohadagi ishlarni izchil davom ettirish 
maqsadida joriy yilda Davlat budjetidan ekologiya 
va atrof-muhit muhofazasiga oid chora-tadbirlar 
uchun 1 trln. 767 mlrd. so‘mdan ortiq mablag‘ 
yo‘naltirilib, mazkur mablag‘lar hisobidan 
atmosfera havosi, suv resurslari, o‘simlik va 

hayvonot dunyosini muhofaza qilish, Orolbo‘yi 
mintaqasining ekologik holatini yaxshilash ishlari 
amalga oshirilgan. 

Yig‘ilishda oziq-ovqat mahsulotlarini 
ko‘paytirish orqali narx-navo barqarorligiga 
erishish, aholi va iqtisodiyot tarmoqlarini 
“yashil” energiya bilan ta’minlash, suv 
resurslaridan maqsadli va tejamkor foydalanish 
masalalariga alohida e’tibor qaratildi. Ko‘plab 
mamlakatlarda suv resurslari yildan-yilga 
kamayib ketayotgani oqibatida oziq-ovqat 
tanqisligi kun tartibidagi asosiy masalalardan 
biriga aylanayotgani qayd etildi. Shuningdek, 
“Yashil makon” umummilliy loyihasi doirasida 
viloyatlarning ko‘kalamzorlashtirish darajasini 
30 foizga yetkazish borasida amalga oshirilishi 
lozim bo‘lgan vazifalar qo‘yildi.

Fraksiya a’zolari tomonidan mamlakatimizda 
suv resurslari taqchilligining oldini olishga 
qaratilgan suv tejovchi texnologiyalarni 
amaliyotga tatbiq etish uchun Davlat budjetidan 
ajratilayotgan mablag‘larning sarflanishi ustidan 
nazoratni yanada kuchaytirish, ekologiya va atrof-
muhitni muhofaza qilish sohasiga yo‘naltirilgan 
mablag‘lardan samarali foydalanish lozimligi 
ta’kidlandi. 

Shuningdek, barqaror rivojlanishning muhim 
mezoni sifatida tadbirkorlikni rivojlantirish 
orqali Davlat budjetiga tushumlarni yanada 
kengaytirish, iqtisodiy o‘sishni ta’minlash hamda 
budjet taqchilligining oldini olish yuzasidan fikrlar 
bildirildi. 

Fraksiya yig‘ilishida Davlat budjetining va davlat 
maqsadli jamg‘armalari budjetlarining 2023-
yil 9 oylik ijrosi to‘g‘risidagi hisobot ma’qullandi 
hamda ko‘rib chiqilgan boshqa bir qator masalalar 
yuzasidan tegishli qaror qabul qilindi.

“Xalq so‘zi”.

vaqtini qisqartirishdan transport xarajatlarini 
kamaytirishgacha bo‘lgan bir qator afzalliklarga 
ega. Ushbu xalqaro tizimga Ozarbayjon, 
O‘zbekiston va Gruziya qo‘shilgan bo‘lib, 2022-
yil dekabr oyida dunyoda ilk bor Ozarbayjon va 
O‘zbekiston birinchi “eTIR” tashuvini amalga 
oshirgan.

Mazkur yangilik jahon biznes hamjamiyati 
tomonidan qizg‘in qarshi olingan va nufuzli 
xalqaro tashkilotlar tomonidan keng e’tirof 
etilgan. 

Jumladan, BMT, Yevropa iqtisodiy 
komissiyasi va Turkiy davlatlar tashkiloti rasmiy 
saytlarida mazkur loyiha Markaziy Osiyo va 
Kavkaz mamlakatlari o‘rtasida yuk tashish 
sharoitlarini yaxshilash g‘oyasining haqiqiy 
timsoli, deya baholangan. “eTIR” tartiboti 
TDTga a’zo davlatlarni to‘liq qamrab olsa, yuklar 
to‘g‘risida oldindan ma’lumot olish va o‘zaro 
almashishni, bojxona tartibotlari hamda davlat 
chegaralarini kesib o‘tishni tezlashtirishga, 
mamlakatlarning eksport va tranzit salohiyatini 
oshirish, ishonchli hamda xavfsiz transport 
koridorlarini rivojlantirishga xizmat qiladi.

Shu bois yig‘ilishda O‘zbekiston “eTIR” 
tashuvlari bo‘yicha mintaqaviy o‘zaro 
hamkorlikka xizmat qiluvchi Ekspertlar ishchi 
guruhini tashkil etish taklifini ilgari surdi.

TDTga a’zo davlatlar bojxona xizmatlari 
rahbarlarining Toshkent yig‘ilishida xavflarni 
boshqarish tizimini takomillashtirishda 
yangiliklar bilan tajriba almashish, tashqi savdo 
tovarlari bo‘yicha aniqlangan xavflar haqida 
axborot almashinuvini yo‘lga qo‘yish masalasi 
ham ko‘rib chiqildi. 

Tomonlar shu maqsadda Bojxona qo‘mitasi 
tomonidan ishlab chiqilgan “Turkiy davlatlar 
tashkilotiga a’zo mamlakatlarning bojxona 
ma’muriyatlari o‘rtasida xavflarni boshqarish 
sohasida hamkorlik to‘g‘risida”gi Bitim loyihasini 
muhokama qilishdi. 

Shuningdek, tashkilot doirasida bojxona 
xizmatlarining ekspertiza va tadqiqotlar sohasida 
o‘zaro hamkorligini kengaytirish yuzasidan ham 
fikr almashinildi.

Tadbir yakunida TDTga a’zo davlatlar 
bojxona xizmatlari rahbarlarining uchrashuvi 
Bayonnomasi va qator hujjatlar imzolandi. 
Nufuzli xalqaro tadbir doirasida ko‘plab ikki 
tomonlama muzokaralar, ekspertlarning ishchi 
uchrashuvlari ham o‘tkazildi.

Mehmonlar bugun Samarqand shahrida 
bo‘lib, tarixiy va diqqatga sazovor joylar bo‘ylab 
sayohat qilishadi.

RAHIM SHERQULOV
(“Xalq so‘zi”).

1

Fikri uyg‘oq, ma’rifatparvar, 
vatanparvar bu insonlar 

xalqimizni istibdod kishanlaridan ozod 
etish, qullik iskanjasidan qutqarishda 
odamlarning dunyoqarashini boyitish, 
bilim va salohiyatini yuksaltirish, ko‘ngil 
ko‘zini ochishni asosiy maqsad sifatida 
belgilab oldi. Zotan, Mahmudxo‘ja 
Behbudiy ta’biri bilan aytganda, “bizlarni 
xonavayron, bachagiryon va bevatan va 
bandi qilg‘on tarbiyasizlik va jaholatdur: 

bevatanlik, darbadarlik, asorat, faqru 
zarurat va xorliklar hammasi ilmsizlik va 
betarbiyalikning mevasi va natijasi” edi. 

Shu bois jadidlar el-yurt istiqbolini 
belgilovchi milliy kadrlarni kamolga 
yetkazib, xalqimizni dunyo miqyosida 
fikrlay oladigan, chet ellar bilan 
siyosiy, iqtisodiy, madaniy, ma’naviy 
munosabatlarda jahon andozalari 
darajasida ish yuritadigan millatga 
aylantirishga intildi. Bu yo‘lda yangi 
usuldagi maktablarni ochdi. Ular uchun 
yangi darsliklar, o‘quv qo‘llanmalari 
yozdi va nashr etdi. Hatto qiz bolalar 
tahsil olishi uchun ham sharoit yaratdi. 
Yoshlarni Germaniya, Turkiya kabi ilm-fan 
rivojlangan mamlakatlarga o‘qish uchun 
yubordi. Jamiyat a’zolarining dunyoqarashi 
va turmush tarzini o‘zgartirish maqsadida 
teatr va bosmaxonalar ochdi, gazeta va 
jurnallar chop qildi.

Shu bilan birga, jadidlar davlat 
boshqaruvi, sud-huquq, moliya, soliq 
tizimlari, yer masalalarini tadrijiy asosda 
tubdan isloh qilish uchun g‘oyaviy va 
amaliy harakatlar olib bordi. Prezident 
murojaatida qayd etilganidek, ular milliy 
uyg‘onish, milliy taraqqiyot g‘oyasini 
ro‘yobga chiqarish uchun bor kuch va 
imkoniyatlarini safarbar etdilar.

— Bugungi kunga oson yetib kelmadik, 
— deydi Buxoro Xalq Respublikasi 
yetakchilaridan biri bo‘lgan Usmon 
Xo‘ja o‘g‘lining zurriyodi, taniqli tarixchi 
olim, AQSHdagi Michigan universiteti 
professori Temur Xo‘ja o‘g‘li. — Jadidlar 
O‘zbekistonning bugungidek mustaqil 
davlat bo‘lishini bundan bir yarim asr 
oldin ko‘rgan va bunga erishish uchun 
kurashgan edi. Buning yaqqol misolini 
o‘zimdan aytsam, dadam Usmon Xo‘ja 
1968-yil 28-iyulda vafot etishidan bir 
kun oldin menga shu so‘zlarni aytgan 

1 edi: “O‘g‘lim, men senga mol-mulk, 
qo‘sha-qo‘sha boylik qoldirmadim, faqat 
Turkiston degan Vatan hasratini qoldirib 
ketyapman. Lekin bugun mustamlaka 
bo‘lgan yurtimiz kelajakda mustaqil va 
erkin davlat bo‘ladi, bunga ishonaman. 
Biroq men u mustaqillik kunlarini 
ko‘rolmayman, ammo sen yurtimizning 
mustaqilligini, albatta, ko‘rasan. Sen bu 
saodatli kunlarni ko‘rganingda mening 
ko‘zlarim bilan ham qara!” Bu armonlar 

bugun ro‘yobga chiqqani, O‘zbekistonda 
istiqlol orzumandlarining xotirasi 
e’zozlanib, merosi o‘rganilayotgani g‘oyat 
quvonarlidir.

Darhaqiqat, bugun Yangi 
O‘zbekistonni bunyod etish, Uchinchi 
Renessans poydevorini qurish yo‘lida 
dadil odimlayotgan mamlakatimizda 
xalqimizning milliy g‘ururini yuksaltirish, 
birligini, jipsligini ta’minlash, azaliy orzu-
maqsadlari sari intilishlarini yanada 
kuchaytirish maqsadida jadidchilik 
harakatiga munosabat tubdan o‘zgardi.

Pirovardida Vatanimiz istiqloli, 
bugungi ozod, tinch va farovon hayot 
uchun kurashib, aziz jonlarini fido qilgan, 
sobiq ittifoq davrida qatag‘on etilgan 
ajdodlarimiz xotirasi abadiylashtirilmoqda, 
ularning faoliyati va merosini o‘rganish 
hamda targ‘ib etishga alohida e’tibor 
qaratilmoqda. 

Davlatimiz rahbarining 2020-yil 
8-oktabrdagi “Qatag‘on qurbonlarining 
merosini yanada chuqur o‘rganish 
va ular xotirasini abadiylashtirishga 
doir qo‘shimcha chora-tadbirlar 
to‘g‘risida”gi farmoyishi bu boradagi 
ishlarni yangi bosqichga ko‘tardi. Ko‘p 
millatli xalqimizning fidoyi farzandlari, 
ma’rifatparvar ajdodlarimiz hayoti va 
faoliyati bilan bog‘liq haqiqatni to‘la 
yuzaga chiqarish, ularga nisbatan tarixiy 
adolatni tiklashga qaratilgan ishlar ko‘lami 
yanada kengaytirildi.

Har yili 31-avgust — Qatag‘on 
qurbonlarini yod etish kuni sifatida keng 
nishonlanmoqda. “Shahidlar xotirasi” 
yodgorlik majmuasi va jamoat fondi, 
Qatag‘on qurbonlari xotirasi davlat muzeyi, 
uning Qoraqalpog‘iston Respublikasi va 
barcha viloyatlarda hududiy bo‘limlari 
faoliyat olib bormoqda. Buxoro shahridagi 
tarixiy maskanda Jadidchilik tarixi muzeyi 

tashkil etilmoqda. 
Mahmudxo‘ja Behbudiy, Abdulla 

Avloniy, Is’hoqxon Ibrat, Abdurauf Fitrat, 
Abdulhamid Cho‘lpon, Abdulla Qodiriy kabi 
ulug‘ ma’rifatparvar ajdodlarimiz xotirasiga 
bag‘ishlangan muhtasham haykallar 
bunyod etildi, ijod maktablari faoliyati 
yo‘lga qo‘yildi. Ularning merosini o‘rganish 
va keng jamoatchilikka yetkazishga 
qaratilgan ilmiy-tadqiqot ishlari, badiiy va 
hujjatli asarlar yaratilmoqda.

Siyosiy qatag‘on yillarida nohaq 
qurbon bo‘lgan yurtdoshlarimizning 
nomlari aniqlanib, oqlanmoqda. Xususan 
mustabid tuzum qatag‘oniga uchragan 
1030 dan ziyod vatandoshimizning 
nomlari keyingi yillarda O‘zbekiston Oliy 
sudi tomonidan oqlangani tarixiy adolatni 
tiklash yo‘lidagi yangi qadam bo‘ldi. 

Jadidchilik harakatining tom ma’nodagi 
rahnamolari — Abdulla Avloniy, 
Mahmudxo‘ja Behbudiy va Munavvar qori 
Abdurashidxonovning “Buyuk xizmatlari 
uchun” ordeni bilan taqdirlanishi ma’naviy 
hayotimizdagi ulug‘ voqealardan biri bo‘ldi.

Anjumanda O‘zbekiston Respublikasi 
Prezidentining yordamchisi Saida 
Mirziyoyeva so‘zga chiqdi. Turli 
mamlakatlardan konferensiyaga tashrif 
buyurganlarga minnatdorlik bildirib, 
mamlakatimiz uchun eng muhim 
mavzulardan biri — millat ta’lim-
tarbiyasi masalasini muhokama qilish va 
O‘zbekistonda jadidlar boshlagan ishlarni 
davom ettirish vaqti allaqachon yetib 
kelganini ta’kidladi. Eng muhimi, ulug‘ 
ziyolilarimizning orzu-intilishlari Prezident 
Shavkat Mirziyoyevning siyosatida o‘z 
aksini topmoqda. 

— Ishonchim komilki, bu konferensiya, 
albatta, jadidlar, jumladan, bobom 
Mahmudxo‘ja Behbudiy hayoti va ijodini 
o‘rganishda yangi sahifa ochadi, — deydi 
Mahmudxo‘ja Behbudiyning nevarasi 
Shohruhxon Behbudiy. — Jadidlarning 
g‘oyalarini o‘z davrida ko‘pchilik tushunib 
yetmadi. Ularning maqsadlari shu xalqni 
ma’rifatli qilish, ozodlikka, mustaqillikka 
erishish edi. O‘ylaymanki, o‘sha davrdagi 
haqiqiy vatanparvarlar jadidlar edi. Chunki 
ko‘pchiligi o‘zlarini, oilasini o‘ylamasdan 
o‘z hisobidan maktablar, kutubxonalar, 
nashriyotlar ochdi. Maktablar uchun 
kitoblar yozib, xalqqa tekinga tarqatishdi. 

Teatr tashkil qilib, pyesalar yozishdi. 
Bularning zamirida xalqni uyg‘otish, 
qoloqlikdan olib chiqish yotardi. Afsuski, 
sobiq ittifoq davrida bu millatparvar 
insonlarga nisbatan adolatsiz hukm o‘qildi, 
ularga aloqador hamma ta’qibga uchrab, 
aksariyati qatag‘on qilindi. Jadidlarni biz 
kech tanidik. Jumladan, Naim Karimov, 
Begali Qosimov, samarqandlik adib 
Nusrat Rahmat hamda boshqa ko‘plab 
olimlarning ilmiy tadqiqotlari, asarlari orqali 
xalqimiz, ayniqsa, yoshlar Behbudiyning 
aslida buyuk jadid ekanini bilib oldi.

— Dunyo miqyosida jadidchilik harakati 
chuqur o‘rganib kelinmoqda, — deydi 
Tokio universiteti professori, turkolog 
Hisao Komatsu. — O‘zim o‘tgan asrning 
70-yillarida universitetni tamomlagach, 
shu ish bilan shug‘ullana boshladim. 
Ilmiy izlanishlarim mevasi o‘laroq yapon 
o‘quvchilar uchun jadidchilik harakati 
haqida kitob ham yozdim. O‘ylaymanki, 
kitobda aks etgan Abdurauf Fitrat, 
Mahmudxo‘ja Behbudiy, Cho‘lpon kabi 
ziyolilarning hayoti, ijtimoiy faoliyati, ilg‘or 
g‘oyalari, ijod olami har bir inson uchun 
g‘oyat ta’sirli va ibratlidir. Ularning asarlari, 
hayoti dunyo miqyosida o‘rganilsa, juda 
xayrli ish bo‘lardi.

Darhaqiqat, Prezidentimiz Shavkat 
Mirziyoyev Ostona shahrida bo‘lib o‘tgan 
Turkiy davlatlar tashkiloti Davlat rahbarlari 
kengashining navbatdagi yig‘ilishida 
bu haqda to‘xtalib, ana shu ishlarni 
yangi bosqichga ko‘tarish maqsadida 
O‘zbekistonda bo‘lib o‘tadigan mazkur 
xalqaro anjumanda tuzilmaga a’zo 
mamlakatlar vakillarini faol qatnashishga 
taklif etdi.

Nufuzli konferensiyada Vatanimiz 
tarixining shonli sahifasi — jadidchilik 
harakatining milliy uyg‘onish davri 
poydevorini yaratishdagi beqiyos o‘rni, 
xalqimiz oydinlarining ma’rifatparvarlik, 
istiqlol va davlatchilik g‘oyalari, intilishlari, 
ta’lim va noshirlik sohalari rivojidagi hissasi, 
shuningdek, ularning ilmiy va madaniy 
merosi haqida fikr almashilmoqda.

Anjuman doirasida jadidchilik harakati 
tarixi, millat oydinlari ilgari surgan g‘oyalar, 
ularni hayotga tatbiq etishda olib borilgan 
ishlar, kurashlar, yutuq va mag‘lubiyatlar 
va Yangi O‘zbekiston zamonida 
ushbu g‘oyalarning qayta dunyoga 
kelishiga bag‘ishlangan “Xotira yo‘lagi” 
ekspozitsiyasi taqdim qilindi.

Xalqaro konferensiya bugun ham 
davom etadi. O‘zbekistonlik hamda chet 
ellik taniqli olimlar, tarix sohasi vakillari 
bilan uchrashuvlar, davra suhbatlari, 
auditoriya uchun ochiq panel sessiyalari 
o‘tkaziladi. 

Dilshod KARIMOV
(“Xalq so‘zi”). 

Yangi O‘zbekiston va Uchinchi Renessansni bunyod etishda 
mustahkam poydevor bo‘lib xizmat qiladi

TARAQQIYPARVAR 
AJDODLARIMIZ MEROSI

O‘zbekistonda turizmni 
rivojlantirish dasturi doirasida 
mamlakatimiz elchixonasi to-
monidan “DIEMEDIAFABRIK 
Agentur fur Mediaberatung 
GmbH” media-xizmati agen-
tligi bilan hamkorlikda noya-
brda yo‘lga qo‘yilgan mazkur 
sayyohlik targ‘iboti dekabr 
oyi oxirigacha Berlin metrop-
olitenida namoyish etilishi re-
jalashtirilgan. 

Ta’kidlash joizki, mam-
lakatimizga tashrif buyura-
digan sayyohlarning katta 
qismi germaniyaliklar hissas-
iga to‘g‘ri keladi. Davlatimiz 
rahbarining olib borayotgan 
ochiq tashqi siyosati tufayli 
nafaqat iqtisodiy, balki turizm 
sohasida ham dunyo mam-
lakatlarining asosiy e’tibo-
ri yurtimizga qaratilmoqda. 

Kongressda jahonning yuzdan ziyod 
mamlakatlari vakillari, shu jumladan, 
O‘zbekiston iste’molchilar huquqlarini 
himoya qilish jamiyatlari federatsiyasi 
raisi Jahongir Sarimsoqov boshchiligidagi 
respublikamiz delegatsiyasi ham ishtirok 
etdi. 

Bu yilgi global kongress ishi 
oldingilaridan mavzularning nihoyatda 
dolzarbligi va muhimligi bilan ajralib 
turdi. Xususan, dunyo aholisining xizmat 
va tovarlarga nisbatan o‘zgarayotgan 
talablariga moslashish, keng aholi 
qatlamlarining iste’mol madaniyatini 
oshirish, bu borada nodavlat tashki-
lotlarning muhim o‘rni haqida so‘z yuritildi.

Shu bilan birga, siyosiy va 
iqtisodiy jarayonlar sababli tobora 
murakkablashayotgan tovar muno-
sabatlari, kuzatilayotgan keskin iqlim 
o‘zgarishining iste’molchilarga salbiy 
ta’sirini kamaytirish yuzasidan fikrlar 
o‘rtaga tashlandi. 

Kongress qatnashchilari bugungi 
kunda dunyoning barcha mamlakatlari 

Bu sa’y-harakatlar natijasida 
o‘tgan qisqa davrda maktabgacha 
ta’lim, oliy va o‘rta maxsus ta’lim 
tizimi katta o‘zgarishlarga yuz tutdi. 
Ayniqsa, “Yangi O‘zbekiston maktab 
ostonasidan boshlanadi” degan shior 
asosida maktab ta’limini rivojlantirish 
umumxalq harakatiga aylandi. Yetti yil 
davomida ta’lim sohasini ravnaq toptirish 
yo‘nalishida olib borilayotgan islohotlar 
bugungi kunga kelib o‘zining salmoqli 
natijalarini bera boshladi. Bu holatni ta’lim 
rivojining raqam va sifat ko‘rsatkichlarida 
yaqqol ko‘rish mumkin. 

Albatta, tub islohotlar negizida Asosiy 
Qonunimiz bosh hujjat sifatida muhim 
o‘rin tutadi. Ayniqsa, xalq xohish-irodasi 
ifodasi sifatida kuchga kirgan yangi 
tahrirdagi Konstitutsiyada yoshlar va 
ta’lim masalalari bilan bog‘liq normalar 
yanada mustahkamlab qo‘yildi. 

Mamlakatimiz aholisining 18 million 
nafardan ortig‘i yoshlar ekanligi, ushbu 
ko‘rsatkich 2040-yilga borib, 25 millionga 
yetishini hisobga oladigan bo‘lsak, 

Konstitutsiyaga yoshlar masalasiga 
alohida bob kiritilgani muhim ahamiyatga 
egaligini anglash mumkin.

Yangi tahrirdagi Konstitutsiya 
shaxsning komil inson bo‘lib yetishishi 
uchun zarur bo‘lgan ta’lim-tarbiyaning 
barcha jarayoni hamda bosqichlarini 
qamrab olgan. Unda ilk marotaba 
uzluksiz ta’lim tizimi, uning har xil turlari 
va shakllari, davlat va nodavlat ta’lim 
tashkilotlari rivojini ta’minlash davlatning 
vazifalari qatoridan joy oldi. 

Davlat endilikda nafaqat umumiy 
o‘rta ta’lim, balki boshlang‘ich 
professional ta’lim olish ham bepul 
bo‘lishini kafolatlaydi. Xususan, 
Bosh qomusimizning 50-moddasida 
fuqarolarning ta’lim olish huquqi bilan 
bog‘liq qator normalar mustahkamlandiki, 
bularning barchasi ta’lim sifatini yanada 
oshirishga xizmat qiladi. 

Yangi tahrirdagi Konstitutsiyamizda ilk 
bor o‘qituvchi maqomi alohida belgilanib, 
ta’lim tizimini rivojlantirish davlatning bosh 
vazifalari qatoriga kiritildi. Zero, jamiyat 

hayotida o‘qituvchining o‘rni va ta’siri 
oshsa — maktabning obro‘yi ko‘tariladi, 
ilm-fan, ta’lim va tarbiya sohasining qadri 
yuksaladi. Muallimning obro‘-e’tibori 
millatning, butun xalqning obro‘-e’tiboridir.

Bosh qomusimizning 52-moddasida 
“O‘zbekiston Respublikasida 
o‘qituvchining mehnati jamiyat va  
davlatni rivojlantirish, sog‘lom, barkamol 
avlodni shakllantirish hamda tarbiyalash, 
xalqning ma’naviy va madaniy salohiyatini 
saqlash hamda boyitishning asosi  
sifatida e’tirof etiladi. Davlat 
o‘qituvchilarning sha’ni va qadr-qimmatini 
himoya qilish, ularning ijtimoiy va moddiy 
farovonligi, kasbiy jihatdan o‘sishi 
to‘g‘risida g‘amxo‘rlik qiladi”, deb belgilab 
qo‘yilgani yurtimizda o‘qituvchilarga 
bo‘lgan yuksak e’tiborning yorqin 
namunasidir. 

Mubolag‘asiz aytish mumkinki, Asosiy 
Qonunimiz yangi O‘zbekistonni barpo 
etishga qaratilgan keng ko‘lamli islohotlar 
ortga qaytmasligining mustahkam 
huquqiy kafolati bo‘lib xizmat qiladi. Zotan, 

yangi tahrirdagi Konstitutsiyamizda 
O‘zbekistonning besh ustuni, ya’ni 
suveren, demokratik, huquqiy, ijtimoiy 
va dunyoviy davlat ekani qat’iy belgilab 
qo‘yildi.

Prezidentimiz 8-dekabr — 
O‘zbekiston Respublikasi Konstitutsiyasi 
kuni munosabati bilan xalqimizga 
yo‘llagan bayram tabrigida ham ushbu 
masalaga alohida to‘xtaldi. “Yangi 
O‘zbekiston — ma’rifatli jamiyat” 
konsepsiyasi asosida konstitutsiyaviy 
ta’lim masalasiga alohida e’tibor 
qaratilayotgani, parlament tomonidan 
Konstitutsiyani o‘qib-o‘rganish bo‘yicha 
Milliy faoliyat dasturi qabul qilinganligini 
ta’kidladi.

Shu bois Asosiy Qonunimizni 
o‘rganishni bolalar bog‘chasidan 
boshlash, barcha darajadagi ta’lim 
muassasalari, aholining turli qatlamlari, 
ayniqsa, davlat xizmatchilari ushbu 
jarayonga to‘liq jalb etilishi lozim. Davlat 
xizmatiga ishga kirishda Konstitutsiya 
asoslari bo‘yicha imtihonlar o‘tkazish 
tizimini amalda tatbiq etishimiz zarur.

Umuman olganda, yoshlar va 
ta’lim masalasining Konstitutsiya 
darajasida yanada mustahkamlanishi 
mamlakatimizda ushbu sohada amalga 
oshiriladigan ishlar ko‘lamini yanada 
kengaytiradi. Bu boradagi sa’y-harakatlar 
esa tizimli davom ettirilyaptiki, natijalar 
ham shunga monand bo‘laveradi.

Shahnoza XOLMAHAMATOVA,
Oliy Majlis Qonunchilik palatasi 

deputati.

TA’LIM SIFATINI OSHIRISH — 
RIVOJLANISHNING MUHIM OMILI

Munosabat

Bugun zamonaviy hayotni ilm-ma’rifat va ta’limning taraqqiyotisiz 
tasavvur etib bo‘lmaydi. Hozir qaysi bir sohani olmang, uning rivoji 
uchun, avvalo, ta’lim tizimi taraqqiy etgan bo‘lishi kerak. Zero, inson 
kapitaliga, uning iqtidoriga e’tibor qaratmay turib, natijaga erishish qiyin. 
Keyingi yillarda mamlakatimizda ta’lim-tarbiya tizimini rivojlantirish 
davlat siyosati darajasiga ko‘tarilib, yoshlarning jahon andozalariga mos 
sharoitlarda zamonaviy bilim hamda kasb-hunarlarni egallashi uchun 
barcha kuch va imkoniyatlar safarbar etilgani sababi ham shunda. 

Sir emas, yaqin o‘tmishda 
biror mansabdor rahbarga yo-
qmay qolgan shaxs soxta ay-
blov bilan qamoqqa tiqilardi. 
Nimasini aytasiz, hatto ichki 
ishlar yoki huquqni muhofaza 
etuvchi boshqa idoraga yu-
mush bilan borgan kishiga ham 
jinoyatchidek muomala qilinar-
di. Amaliyotda inson qadri va 
huquqlarining poymol etilishi 
oddiy holga aylanib qolgandi. 

Vaholanki, inson o‘z 
huquqlari himoyasi ta’minlan-
gan jamiyatda o‘zini erkin his 
etadi. Erkin inson esa biror-bir 
maqsad, jamiyat rivojiga hissa 
qo‘shish sari ishonch bilan olg‘a 
intiladi. Shuning uchun inson 
huquq va erkinliklarini ishonchli 
himoya qilish davlatning kon-
stitutsiyaviy majburiyati sifatida 
belgilanishi lozimligiga e’tibor 
qaratildi va bu konstitutsiyaviy 
islohotlar jarayonida e’tiborga 
olingani diqqatga sazovor. 

Ta’kidlash kerakki, inson 
huquqlari himoyasini to‘la 
ta’minlash bevosita sud-huquq 
tizimiga bog‘liq. Shu bois 
so‘nggi yillarda sud-huquq 
tizimida adolat o‘rnatish bo‘yi-
cha ko‘p ishlar qilinmoqda. 
Albatta, sohada o‘ziga yar-
asha muammolar ham yo‘q 
emas. Bularga barham berish, 

huquq-tartibot idoralarini yan-
gicha ishlashga o‘rgatadigan, 
odil sudlov sifatini oshiradigan 
tizim yaratilmoqda. Eng muhi-
mi, bu yo‘nalishda real natijaga 
erishish uchun konstitutsiyaviy 
asoslar mustahkamlandi. 

Inson huquqining ta’min-
lanishi malakali yuridik himoya 
bilan chambarchas bog‘liq. 
Shundan kelib chiqib, malaka-
li yuridik yordam olish huquqi 
yangi tahrirdagi Konstitutsi-
yada aks ettirildi. Endilikda 
har kimga malakali yuridik 
yordam olish huquqi kafolatla-
nadi. Qonunda nazarda tutil-
gan hollarda yuridik yordam 
davlat hisobidan ko‘rsatiladi. 
Huquqbuzarliklardan jabrlan-
ganlar huquqlari qonun bi-
lan muhofaza qilinadi. Davlat 
jabrlanganlarga himoyalan-
ishni va odil sudlovdan foy-
dalanishni ta’minlaydi, ularga 
yetkazilgan zararning o‘rni 
qoplanishi uchun shart-sharoit-
lar yaratadi. 

Bu hali hammasi emas. 
Sudlar mustaqilligini ta’minlash 
Konstitutsiyada muhrlanib, 
sudlarning faoliyatini moli-
yalashtirish faqat Davlat bud-
jetidan amalga oshirilishi Bosh 
qomusimiz bilan mustahkam-
landi. Bu, o‘z navbatida, odil 

sudlovni to‘liq va mustaqil rav-
ishda amalga oshirish imkonini 
beradi. 

Aholining odil sudlovga 
bo‘lgan ishonchini oshirish 
maqsadida yangi tahrirdagi 
Konstitutsiyada har kim erkinlik 
va shaxsiy daxlsizlik huquqi-
ga egaligi, hech kim qonunga 
asoslanmagan holda hibsga 
olinishi, ushlab turilishi, qa-
moqda saqlanishi yoki uning 
ozodligi boshqacha tarzda 
cheklanishi mumkin emasligi, 
hibsga, qamoqqa olishga va 
qamoqda saqlashga faqat sud-
ning qaroriga ko‘ra yo‘l qo‘yili-
shi hamda shaxs sudning qa-
rorisiz qirq sakkiz soatdan ortiq 
muddat ushlab turilishi mumkin 
emasligi qat’iy belgilandi. Bu 
normalar shaxsning erkinlig-
ini cheklash bilan bog‘liq har 
qanday harakat faqatgina sud 
qarori asosida amalga oshirili-
shi, kelgusida tergov organlari 
tomonidan insonlarni noqon-
uniy hibsga hamda asossiz 
qamoqqa olish va saqlashga 
yo‘l qo‘ymaslikka qaratilgandir. 
Ya’ni xalqaro e’tirof etilgan “Xa-
beas korpus” institutini qo‘llash 
ko‘lami yanada kengayadi. 

Bosh qomusimizda shaxsni 
ushlash chog‘ida unga tush-
unarli tilda huquqlari va ushlab 

turilishi asoslari tushuntirilishi 
kerakligi, ayblanuvchi va sud-
lanuvchilarga o‘ziga qarshi 
ko‘rsatma bermaslik, sukut 
saqlash huquqi ham beril-
di. Ya’ni xalqaro e’tirofdagi 
“Miranda qoidasi” o‘z aksini 
topib, fuqarolar huquqini hi-
moya qilishning zamonaviy 
usullarini o‘zida mujassam 
etgan mexanizmlar Konstitut-
siya darajasida kuchaytirildi. 

Oddiy aytadigan bo‘lsak, 
“siz sukut saqlashingiz mum-
kin”, “ushbu ishda bizga ay-
tayotgan har bir so‘zingiz 
sudda o‘zingizga qarshi dalil 
sifatida ishlatilishi mumkin”, 
“siz advokat xizmatidan foyda-
lanish huquqiga egasiz, agar 
foydalanish imkoniyatingiz 
bo‘lmasa, davlat tomonidan 
sizga advokat beriladi” kabi 
huquqlar endilikda har bir ush-
langan, ya’ni erkin harakatlan-
ish huquqi chegaralanayotgan 
shaxsga tushuntiriladi. 

Hayotimizda uchraydigan 
holat — biror-bir shaxs jinoyat 
sodir etganlikda gumon-
lansa yoki unga nisbatan 
jinoyat ishi qo‘zg‘atilgudek 
bo‘lsa, yon-atrofdagilar unga 
jinoyatchi sifatida qarashni 
boshlaydi. Bu inson sha’niga, 
haq-huquqlariga zid holatdir. 
Qonunchiligimizga ko‘ra, sud 
hukmi chiqmagunicha hech 
kim jinoyatchi yoki hatto, ay-
blanayotgan shaxs aybini 

tan olgan taqdirda ham buni 
isbotlovchi dalillar bo‘lmasa, 
aybdor hisoblanmaydi. 

Hayotda duch kelamiz — 
ba’zi hollarda insonga ma-
jburan aybini bo‘yniga qo‘yish 
holatlari ham uchraydi. Hol-
buki, shaxsning aybini isbot-
lashning qonunda belgilan-
gan tartiblari, ya’ni dalillarni 
to‘plash, o‘rganish, tekshirish, 
tahlil etish, baholash kabi ja-
rayonlari mavjud. Bu jarayon-
lar davlat organlari, huquqni 
muhofaza qiluvchi organlarn-
ing mas’uliyatini oshiradi.

Amaliyotda yana shunday 
holatlar bor ediki, sudlangan 
shaxsning sudlanganlik hola-
ti yaqin qarindoshlariga ham 
tamg‘a bo‘lardi. Ular davlat 
organlariga ishga joylashish-
da muayyan to‘siqlarga duch 
kelardi. Aslida shaxsning sud-
langanligi va uning huquqiy 
oqibatlari yaqin qarindoshlari 
huquqlarining cheklanishiga 
asos bo‘lmasligi kerak. Sud-
langanlik — bu bir shaxsning 
o‘z aybi oqibati, uning ya-
qinlari aybi emas. Shu bois 
ushbu norma ham Bosh qo-
musimizda belgilab qo‘yildi. 
Mazkur me’yor, shuningdek, 
aybsizlik prezumpsiyasining 
Konstitutsiyada mustahkam-
lanishi inson huquq va man-
faatlarini himoya qilishga qa-
ratilgan muhim normalardir. 

KONSTITUTSIYADA AKS ETGAN TAMOYILLAR — 
HAYOTIMIZNING AJRALMAS QISMI

Nuqtai nazar

Konstitutsiya va qonun ustunligi tamoyili — bu barqaror 
taraqqiyotning asosiy mezoni. Mamlakatimizda so‘nggi 
yillarda islohotlar ayni shu tamoyil asosida amalga 
oshirilmoqda. 

Xususan, yangilangan Bosh qomusimiz O‘zbekistonning 
uzoq muddatli taraqqiyot strategiyalari, umuman, xalqimizning 
ertangi farovon hayoti uchun mustahkam huquqiy asos 
hamda ishonchli kafolat yaratdi, desak, mubolag‘a emas. 
Shu bois avvalo inson, uning hayoti, erkinligi, qadr-qimmati, 
daxlsiz huquqlari va manfaatlari masalasiga oid normalar 
Konstitutsiyada mustahkamlandi.

Umuman, keyingi paytda inson huquqlari masalasiga jid-
diy e’tibor qaratilayotir. Zero, Prezidentimizning 8-dekabr — 
O‘zbekiston Respublikasi Konstitutsiyasi kuni munosabati bilan 
xalqimizga yo‘llagan bayram tabrigida urg‘ulanganidek, xalqchil 
qomus bo‘lgan Asosiy Qonunimiz yangi O‘zbekistonni barpo et-
ishga qaratilgan keng ko‘lamli islohotlarimiz ortga qaytmasligin-
ing mustahkam huquqiy kafolati bo‘lib xizmat qiladi.

Tolib TO‘RAYEV, 
G‘ijduvon tumani prokurori.

Davra suhbati

KONSTRUKTIV TAKLIFLAR, 
MODELLAR VA TENDENSIYALAR

Poytaxtimizda O‘zbekiston Respublikasi Prezidenti huzuridagi Davlat xizmatini 
rivojlantirish agentligi Germaniya xalqaro hamkorlik jamiyati, Latviya Respublikasi 
moliya va shartnomalar markaziy agentligi bilan hamkorlikda “Davlat xizmatida 
iste’dodli shaxslarni qo‘llab-quvvatlash masalalari” mavzuida xalqaro davra suhbati 
tashkil etildi.

Davlat xizmatini rivoj-
lantirishda salohiyatli kadrlar 
zaxirasini shakllantirish 
muammolari, iste’dodli 
shaxslarni davlat xizmatiga 
jalb qilishning zamonaviy 
hamda samarali mexanizmlari 
muhokamasiga bag‘ishlangan 
ushbu tadbirda turli vazirlik 
va idoralar rahbarlari, inson 
resurslarini boshqarish bo‘- 
linmalari xodimlari, olim-
lar, diplomatik korpus vakil- 
lari hamda Buyuk Brita-
niya, Germaniya, Latviya, 
Fransiya, BAA, Janubiy 
Koreya, Singapur, Tur-
kiya, Ozarbayjondan soha 
ekspertlari, davlat xizmat-
chilari ishtirok etdi.

Ta’kidlanganidek, mam- 
lakatimizda mazkur yo‘na- 
lishda izchil va salmoqli 
islohotlar amalga oshiril-
moqda. “Davlat xizmatchisi, 
avvalo, xalq xizmatchisi bo‘li- 
shi shart”, degan siyosiy 
irodani ro‘yobga chiqarish 
bo‘yicha tashkiliy-huquqiy va 
kompleks amaliy chora-

tadbirlar ana shular jumla-
sidandir. Qolaversa, mustaqil 
O‘zbekiston tarixida ilk bor 
“Davlat fuqarolik xizmati 
to‘g‘risida”gi Qonun qabul 
qilinib, davlat xizmatchilarining 
huquqiy maqomi belgilandi. 
Davlat xizmatiga kirishda 
meritokratiya va shaffoflikni 
ta’minlash bo‘yicha ochiq tanlov 
tizimi joriy etildi. Aholiga davlat 
xizmatlarini ko‘rsatish tizimi 
tubdan takomillashtirilib, 302 
turdagi xizmat raqamlashtirildi. 

Xalqaro tadbir ishtirokchilari 
sessiyalarga bo‘lingan holda, 
noaniqlik sharoitida ishchi 

kuchini rejalashtirish, iste’dodli 
shaxslar salohiyatidan to‘g‘ri 
foydalanish, e’tirof etish, ish 
va shaxsiy hayot o‘rtasida 
muvozanatni ta’minlashga 
qaratilgan amaliyotlar 
yuzasidan tajriba almashdi.

Yakunda ekspertlar, soha 
mutaxassislari, olimlar hamda 
jamoatchilik vakillari fikr-
mulohazalari, takliflaridan 
kelib chiqib zarur xulosalar, 
shuningdek, “Davlat fuqarolik 
xizmatini 2030-yilga qadar 
rivojlantirish strategiyasi” 
loyihasi uchun takliflar ishlab 
chiqildi.

So‘z — tadbir ishtirokchilariga

— Bugun zamonaviy, moslashuvchan, 
professional davlat xizmatini tashkil etish 
har bir mamlakat oldidagi muhim masala. Bu 
samaradorlikning bosh mezoni hisoblanadi. 
Xorij tajribasi asosida bu boradagi siyosatni 
qisqa fursatlarda, milliy model negizida 
yangilab borish imkoniyati mavjud. Muloqotimiz 
ham aynan tizimda xatolarni kamroq 
qilish, rivojlangan mamlakatlar tajribasidan 

yaqindan xabardor bo‘lish, zamonaviy, yangi 
tendensiyalarni tezroq amaliyotda qo‘llash 
maqsadida tashkil etildi.

Xorijlik ekspertlar bilan sohada turli 
modellar va instrumentlarni qo‘llash, 
kompetensiyalarni rivojlantirishda sinovdan 
o‘tgan dasturlar haqida fikr almashdik. 
O‘ylaymanki, bularning barchasi kelgusida 
o‘z samarasini beradi. 

Larbi DJAKTA, 
BMT Xalqaro davlat xizmati komissiyasi raisi:

— Prezident Shavkat Mirziyoyevning 
davlat xizmati sohasida amalga 
oshirayotgan yuksak maqsadli ishlari 
e’tirofga sazovor. BMT Xalqaro davlat 
xizmati komissiyasi dunyodagi eng ilg‘or 
amaliyotlarni o‘zida mujassamlashtirgan 
hamda O‘zbekistonda davlat yetakchisi 
tomonidan belgilab berilgan strategiyani 
amalga oshirishda Davlat xizmatini 

rivojlantirish agentligi bilan hamkorlik 
qilishga bajonidil tayyor.

Shu bilan birga, “El-yurt umidi” 
jamg‘armasi stipendiatlarini Nyu-Yorkdagi 
ofisimizga stajyor sifatida qabul qilamiz. Turli 
departamentlarimizda ko‘nikmalarini yanada 
rivojlantirishiga yordam beramiz. Umuman, bu 
borada yangi-yangi loyihalarni amalga oshirish 
niyatimiz ham yo‘q emas.

Kvantek NAM, 
Personalni boshqarish vazirligining xalqaro hamkorlik boshqarmasi direktori o‘rinbosari 
(Janubiy Koreya):
— Davlat xizmatini rivojlantirish agentligi 

bilan ikki yildan buyon hamkorlik qilib kelamiz. 
Bu galgi muloqot ancha samarali bo‘ldi. 
O‘zbekiston tomoni sohani ravnaq toptirish 
bo‘yicha muhim tashabbuslar, aniq rejalar, 

yangi takliflar bilan chiqdi.
Qolaversa, mamlakatda inson resurslarini 

boshqarishni raqamlashtirish jarayoni ketyapti. 
O‘ylaymanki, O‘zbekiston hukumati bu ishni 
muvaffaqiyatli amalga oshiradi.

Ibrohim Al BADAVI, 
“01Gov” ijrochi direktori (BAA):
— Bu muhim tadbirni o‘tkazishda 

O‘zbekiston tanlangani bejiz emas. 
Mamlakat rivojlanishning o‘ziga xos 
davrini bosib o‘tyapti. Yaqinda qabul 
qilingan Taraqqiyot strategiyasida ham 
davlat xizmati jozibadorligini oshirish, 

xalq xizmatchilarini shakllantirish  
belgilangan. 

Bugun guvohi bo‘ldikki, mamlakatda 
yaxshi muhit ham yaratilgan. Bu O‘zbekiston 
bilan kadrlar sohasida hamkorlik qilishimiz 
uchun sabab bo‘la oladi. 

Inita PAULOVITSA, 
Strategiyalar ishlab chiqish bo‘yicha maslahatchi (Latviya):
— Latviyada davlat xizmatini 

professionallashtirish jarayoni ketyapti. Har bir 
tashkilotga malakali kadrlar jalb qilinmoqda. 
Ularni ham moddiy, ham ma’naviy qo‘llab-
quvvatlash bo‘yicha aniq mexanizmlar 
yaratilgan. Bu yo‘nalishdagi O‘zbekiston 
tajribasi ham bizni qiziqtirdi. 

Iste’dodlilar imkoniyatidan to‘g‘ri 
foydalanish, kadrlarning ish sharoitini 

yaxshilab borish — professional davlat 
xizmatini shakllantirishda nihoyatda zarur. 
Seminarda O‘zbekistondagi idoralarning 
inson resurslarini rivojlantirishga mas’ul 
xodimlari bilan aynan shu masalada, 
shuningdek, muvaffaqiyatli davlatlar tajribasi 
haqida fikrlashdik. Ishonamanki, sohadagi 
hamkorligimiz samarali bo‘ladi. 

“Xalq so‘zi”.

xalqlari uchun dolzarb ahamiyatga ega 
bo‘lgan muammolarga ham alohida 
e’tibor qaratdi. Shu ma’noda hayotga 
jadal kirib kelayotgan sun’iy aql va uning 
iste’molchilarga ta’siri xususida fikrlar 
tinglandi. 

Kongress doirasida iste’molchilar 
huquqlarini himoyalash bo‘yicha qator 
mamlakatlar vakillari bilan ikki va ko‘p 
tomonlama aloqalarni rivojlantirish 
yuzasidan muzokaralar o‘tkazildi. 

Tadbirda O‘zbekiston iste’molchilar 
huquqlarini himoya qilish jamiyatlari 
federatsiyasi raisi boshchiligidagi 
delegatsiya xorijiy hamkorlar bilan ikki 
tomonlama muzokaralar o‘tkazdi. 

Xususan, Xalqaro iste’molchilar 
tashkilotining rahbariyati, qator xorijiy 
davlatlar vakillari, AQSH, Chili, Uganda, 
Pokiston, Marokash, Hindiston, 
Tailanddan kelgan soha ekspertlari bilan 
O‘zbekiston o‘rtasidagi yaqin hamkorlik 
istiqbollari muhokama etildi. 

Jahongir Sarimsoqov Xalqaro 
iste’molchilar tashkilotining Bosh direktori 

Xelen Loran xonim bilan uchrashdi. Loran 
xonim mamlakatimizda bugungi kunda 
faoliyat olib borayotgan nodavlat notijorat 
tashkilotlari, xususan, iste’molchilik 
ijtimoiy harakatini har tomonlama qo‘llab-
quvvatlash bo‘yicha sa’y-harakatlarga 
yuqori baho berdi. 

Xelen Loran xonim Yevropa va Osiyo 
iste’molchilarining II xalqaro forumini 
O‘zbekistonning Buxoro va Samarqand 
shaharlarida o‘tkazish hamda Toshkent 
shahrida Xalqaro iste’molchilar tashkiloti 
(Consumers International)-ning 
qarorgohini ochish takliflarini ilgari surdi. 

Uchrashuv doirasida tomonlar 
iste’molchilik ijtimoiy harakatini yanada 
rivojlantirish borasidagi boshqa 
masalalarni ham atroflicha muhokama 
qildi. 

Eslatib o‘tamiz, Xalqaro iste’molchilar 
tashkiloti (Consumers International)-ga 
O‘zbekiston iste’molchilar huquqlarini 
himoya qilish jamiyatlari federatsiyasi 
2018-yildan to‘laqonli a’zo hisoblanadi. 

O‘zA.

GLOBAL KONGRESS: KENIYADA ISTE’MOLCHILAR 
HUQUQLARI MUHOKAMA QILINDI 

2023-yil 6 — 8-dekabr kunlari Keniya poytaxti Nayrobi shahrida Xalqaro iste’molchilar 
tashkiloti (Consumers International)ning yillik global kongressi bo‘lib o‘tdi. 

Yevropaning yirik sayyohlik 
kompaniyalari va turoperator-
larining o‘lkamizga bildirayot-
gan qiziqishi va izchil rivo-
jlanib borayotgan aloqalari 
bunga yaqqol misoldir. 

Dunyodagi eng yirik met-
ropolitenga ega shaharlardan 
biri bo‘lgan Berlin metrosida 
O‘zbekistonning turistik sa-
lohiyati, mavjud sayyohlik 
yo‘nalishlari va imkoniyat-
lari tasvirlangan videolavha 
namoyishi Germaniyadan 
mamlakatimizga sayyohlar 
sonining yanada ortishiga, 
ularni yurtimiz imkoniyatlari 
bilan yaqindan tanishtirishga 
xizmat qilishi muqarrar.

Ma’lumot o‘rnida aytish 
joiz, Berlin metrosi eng ko‘p 
foydalaniladigan jamoat 
transportlaridan biri hisobla-

nadi. Undan nafaqat shahar 
aholisi, balki butun dunyodan 
keladigan mehmonlar ham 
foydalanadi.

Mutaxassislarning fikriga 
ko‘ra, yilning ayni shu oylari-
da germaniyaliklar keyingi yil-
gi sayohatlarini rejalashtiradi. 
Yangi yil bayrami arafasida 
Germaniyaga dunyoning tur-
li burchaklaridan mehmon-

larning oqib kelishini hisob-
ga olsak, yurtimiz turizm 
salohiyatiga bag‘ishlangan 
ushbu videoroliklar o‘z sa-
marasini berishi, shubhasiz. 
O‘z navbatida, bu kelgusi yil-
da mamlakatimizga keluvchi 
sayyohlar soni oshishiga xiz-
mat qiladi. 

“Dunyo” AA.
Berlin

Biz va jahon

YURTIMIZNING SAYYOHLIK YO‘NALISHLARI  
BERLIN METROSIDA NAMOYISH ETILMOQDA

Germaniya poytaxtidagi metropoliten vagonlarida 
mamlakatimiz sayyohlik salohiyatiga bag‘ishlangan 
videolavhalar namoyish etilmoqda.

KADRLAR BILAN ISHLASH:

Otabek HASANOV, 
Davlat xizmatini rivojlantirish agentligi direktorining birinchi o‘rinbosari:



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 21.15   Topshirildi — 00.55         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir N. Ostonov.

Musahhih Sh. Mashrabboyev.

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  1241. 32 472 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2023-yil 12-dekabrKO‘ZGU   www.xs.uz        /xalqsuzi.uz         @xs_uz

Xalq so‘zi4

SALOHIYAT VA IMKONIYATLAR 
TRANSFORMATSIYASI

“O‘ZMILLIYBANK” AJ:

bankka ham, mijozga ham birdek qulay

Bunday qulaylik, imtiyoz, 
yengillik va imkoniyatlar barobarida 
tadbirkorlarni moliyaviy qo‘llab-
quvvatlash, ularning istiqbolli 
loyihalariga kreditlar ajratish soha 
ravnaqida alohida ahamiyatga 
ega. Bu borada “O‘zmilliybank” AJ 
tadbirkorlarning ishonchli hamkoriga 
aylanib, bugungi kunda Navoiy 
viloyatida ham mijozlarga sifatli 
bank xizmatlarini taqdim etmoqda.

Bank va uning tizimidagi 
muassasalar tomonidan ajratilgan 
kreditlar samarasi o‘laroq 
viloyatning turli hududlarida intensiv 
bog‘lar, yirik sig‘imli zamonaviy 
muzlatkichlar, qishloq xo‘jaligi 
mahsulotlarini qayta ishlashga 
ixtisoslashtirilgan korxonalar, 
qurilish materiallari quvvatlari, 
savdo va maishiy xizmat ko‘rsatish 
markazlari faoliyati yo‘lga qo‘yildi. 
So‘nggi ikki yilning o‘zida viloyatda 
bir qator yirik ishlab chiqarish 
loyihalarining moliyalashtirilishi 
minglab aholining ijtimoiy bandligini 
ta’minlashda muhim omil bo‘ldi. 

Bank matbuot xizmati tashabbusi 
bilan tashkil etilgan press-turda 
OAV vakillari hududda bank taqdim 
qilgan imkoniyatlarni ishga solib, 
servis va xizmat ko‘rsatish sohasida 
o‘z biznes faoliyatini zamon 
talablari asosida kengaytirayotgan 
tadbirkorlik subyektlariga tashrif 
buyurdi. 

Ma’lumot o‘rnida ta’kidlash joizki, 
2022-yili viloyatda aholi jon boshiga 
ko‘rsatilgan xizmatlar hajmi 7,2 mln. 
so‘mni tashkil etgan bo‘lsa, 2023-yil 
yakuni bilan bu ko‘rsatkich 9,7 mln.
ga yetkaziladi. Xususan, viloyatda 
servis tarmog‘ida 13 mingdan ziyod 
korxona va tashkilotlar mavjud bo‘lib, 
shundan 11,9 mingga yaqinini kichik 
tadbirkorlik subyektlari tashkil etadi. 
Hududda yil yakuniga qadar yana 
200 dan ziyod xizmat ko‘rsatish 
shoxobchalariga ehtiyoj mavjud. 

Ta’kidlash kerak, 2023-yilning 
o‘tgan davrida viloyatda 1 ming 
898 ta yangi xizmat ko‘rsatish 
obyekti ishga tushirilishiga, tijorat 
banklari tomonidan 1 ming 805 
ta loyiha uchun 894 mlrd. so‘m 
kredit mablag‘lari ajratilishiga, 
37,1 mingta yangi ish o‘rni tashkil 
etilib, xizmatlar sohasida 111,7 foiz 
o‘sishga erishildi.

Buning natijasida joriy yil yakuni 
bilan viloyatda 11,2 trln. so‘mlik 
xizmat ko‘rsatish hajmiga erishish, 
2,1 mingta yangi xizmat ko‘rsatish 
obyektini ishga tushirish, 1 000 ta 
ko‘chma savdoni tashkil etish va 1 
ming 67 ta xizmat ko‘rsatish obyekti 
uchun yerlarni auksion savdolariga 
chiqarish, 38,1 mingta yangi ish 
o‘rni ochish rejalashtirilgan va 
buning samarasi sifatida viloyatda 
xizmatlar sohasida 114,5 foiz o‘sish 

sur’atiga erishish prognoz qilingan. 
Servis tarmog‘ining muhim 

bo‘g‘ini sanalgan tibbiy xizmat 
Navoiy viloyati hududida ham tobora 
rivojlanmoqda. Bu esa aholi orasida 
kasalliklarni erta aniqlash va to‘g‘ri 
tashxis qo‘yishning samaradorligini 
oshirishda muhim ahamiyat kasb 
etayotir. Xususan, Karmana 
tumanida ish boshlagan “Iqbol Farm 
Navoiy” MChJga qarashli tibbiy 
diagnostika o‘quv markazi faoliyati 
“O‘zmilliybank” AJ moliyaviy 
hamkorligida yo‘lga qo‘yilgan bo‘lib, 

loyihaning umumiy qiymati 3 mlrd. 
so‘mni tashkil etadi. Shundan bank 
tomonidan ajratilgan 1 mlrd. so‘m 
miqdoridagi kredit mablag‘i evaziga 
tibbiy diagnostika va o‘quv jarayonini 
samarali tashkil qilish maqsadida 
zarur jihozlar sotib olingan. Hozirda 
mazkur markazda kimyo, biologiya, 
rus tili, ingliz tili va mental arifmetika 
yo‘nalishlarida dars mashg‘ulotlari 
ham olib boriladi. 

Shuningdek, tibbiy bo‘limda 
statsionar davolanish va yosh 
bolalarni parazitlarga qarshi 
davolash bo‘yicha malakali 
mutaxassislar faoliyat yuritadi. 
Asosiysi, muassasaning tajribali 
mutaxassislari eng zamonaviy tibbiy 
uskunalar va murakkab laboratoriya 
tahlillariga tayanib muolaja olib 
boradi. Mazkur markazda tadbirkor 
tomonidan 12 ta ish o‘rni yaratildi.

Bugungi iste’molchi har 
qachongidanda talabchan va 
nozikta’b. Buni go‘sht va go‘sht 
mahsulotlari sotishni yo‘lga qo‘ygan 
navbatdagi tadbirkor faoliyatida 
ko‘rib, guvoh bo‘lish mumkin. 
Xaridor, avvalo, mahsulotning 
“halol” va “toza” ekani to‘g‘risidagi 
yorliqqa, so‘ngra sanitariya-
gigiyena talablariga to‘liq amal 
qilgan holda sotilishiga ahamiyat 
qaratadi. Tabiiyki, bu zamon talabiga 
hamqadamlik demak. 

Press-tur ishtirokchilari 

navbatdagi manzilda “Suxrob 
Qassob Eshonqul Baraka” MChJga 
qarashli korxonadagi jarayonlar 
bilan yaqindan tanishdi. Aytish 
joiz, ushbu loyiha orqali jurnalistlar 
qadim Karmananing qoq markazida 
ota-bobosi kasbini davom 
ettirayotgan sulola tomonidan ajoyib 
loyiha amalga oshirilganiga guvoh 
bo‘ldilar. 

Besh qavatli muhtasham binoni 
o‘z ichiga olgan loyihaning umumiy 
qiymati 1 mlrd. 600 mln. so‘mni 
tashkil etadi. Shuning 850 mln. so‘mi 
bank kredit mablag‘lari hisobidan 
moliyalashtirilgan. Bugungi kunda 
tadbirkor tomonidan 8 nafar fuqaro 
ish bilan ta’minlangan. Korxona 
bir kunda 2 tonnadan ortiq go‘sht 
mahsulotlarini tayyorlash quvvatiga 
ega. 

— Aholiga 30 turdagi go‘sht 
mahsulotlari yetkazib beramiz, — 
deydi MChJ rahbari Suxrob Po‘latov. 
— Ayniqsa, parhezbop baliq, 
quyon, o‘rdak, bedana va boshqa 
parranda go‘shti xaridorgir bo‘lib, 
ularni yetishtirishni yo‘lga qo‘yish 

maqsadida o‘z ishlab chiqarishimizni 
tashkil etishni rejalashtirganmiz. 

Karmanadan chiqishingiz 
bilanoq Nurota tog‘larining Oqtov 
tizmalari ko‘zga tashlanadi. Mazkur 
tog‘ so‘lim Sarmish darasini o‘z 
bag‘riga olib, bugungi kunda 
viloyatdagi Navbahor tumanining 

turistik brendiga aylangan. Bu 
esa o‘z-o‘zidan mazkur hududda 
sayyohlik infratizimini yo‘lga 
qo‘yish, chunonchi, restoran 
xizmatiga bo‘lgan talab va ehtiyojni 
oshirishi tayin. Tumanda faoliyat 
ko‘rsatayotgan “Navbahor Dori 
Ta‘minoti” MChJ ham aynan iste’mol 
talabini inobatga olib hududda 
oshxona va restoran xizmatini 
yo‘lga qo‘ydi. Boshqacharoq aytsak, 
Sarmishsoy go‘zalligidan zavq 
olish niyatida kelgan sayyohlarga 

endilikda o‘zbek va boshqa xalqlar 
milliy taomlarini o‘z ichiga olgan 
gastronomik turizm yo‘nalishi ham 
taqdim etilmoqda. 

— Biznesimizni “O‘zmilliybank” 
AJning moliyaviy ko‘magi bilan 
oyoqqa qo‘yganmiz, — deydi 
korxonaning ish yurituvchisi 
Bobur Narziyev. — O‘tgan yili 
yo‘nalishimizni kengaytirish niyatida 
umumiy qiymati 1 mlrd. 200 mln. 
so‘m bo‘lgan loyihani amalga 
oshirdik. Bank tomonidan ajratilgan 
kredit summasi 800 mln. so‘mni 
tashkil etdi. Ushbu loyiha ijrosi bois 
18 ta ish o‘rni yaratishga erishdik. 

Press-tur ishtirokchilari o‘tirgan 
mikroavtobus Navbahor tumanining 
“Qorovultepa” MFYda joylashgan 
“Karmana Karvon Trans” MChJga 
qarashli avtomobillarga yonilg‘i 
quyish shoxobchasi tomon yo‘l oldi. 
Shoxobcha o‘tgan yili tadbirkorning 
o‘z hisobidan va bankdan ajratilgan 
1 milliard so‘mlik kredit mablag‘lari 
evaziga tashkil etilib, 9 nafar 
kishining bandligi ta’minlangan. 
Yetib kelingan manzilda ish 
yurituvchi Bobur Murodqosimov 
shoxobcha faoliyati bilan 
jurnalistlarni tanishtirar ekan, bank 
bilan kelgusidagi hamkorlik rejalari 
haqida ham o‘rtoqlashdi. 

— Nasib etsa, kelgusi yil 
yo‘lovchi tashish xizmatini ham 
yo‘lga qo‘ymoqchimiz, — deydi u. 
— Shu maqsadda loyihaning texnik-
iqtisodiy asoslarini tayyorlayapmiz. 

Viloyatning Qiziltepa tumani 

Buxoro viloyatiga tutash. Qo‘shni 
viloyatning G‘ijduvon tumanidan 
sokin Zarafshon daryosigina ajratib 
turadi. Daryoning o‘ng qirg‘og‘ida 
servis va xizmat ko‘rsatish qanchalik 
rivojlangani ta’rifga muhtoj emas. 
Demoqchimizki, sog‘lom raqobat 
muhiti qiziltepaliklardan ham 
omilkorlik bilan ish ko‘rish, xizmat 
sifati va samaradorligini oshirish 
ustida izlanishni taqozo etadi. 
Ayniqsa, aholiga tibbiy xizmat 
ko‘rsatish sohasida. 

Aholiga tibbiy diagnostika 
xizmatini ko‘rsatib kelayotgan 
“Navoiy Global Trans Izvest” 
MChJga qarashli markaz 
ushbu yo‘nalishdagi izlanishlar 
mahsuli bo‘lib, umumiy loyiha 
qiymati 2,1 mlrd. so‘mni tashkil 
etadi. Loyihaga “O‘zmilliybank” AJ 
Qiziltepa bank xizmatlari markazi 
tomonidan 750 mln. so‘m miqdorida 
kredit mablag‘lari ajratilgan bo‘lsa, 
qolganiga tadbirkor o‘z mablag‘larini 
tikdi. EKG, EXO, UZI, murakkab 
tahlillar uchun zamonaviy tibbiy 
jihozlar xarid qilinib, 20 nafar 
malakali mutaxassis ish bilan 
ta’minlandi. Eng muhimi, aholining 
uzog‘i yaqin bo‘lib, malakali tibbiy 
xizmatga ehtiyojlari qanoatlantirildi. 

“O‘zmilliybank” AJning Navoiy 
viloyati Amaliyot bank xizmatlari 
markazida press-turning dastlabki 
yakunlari asosida muloqot bo‘lib o‘tdi. 
Unda ta’kidlanishicha, 1996-yilning 
yanvarida 12 nafar xodim bilan ish 
boshlagan “O‘zmilliybank” AJ Navoiy 
viloyati Amaliyot bank xizmatlari 
markazi bugungi kunga kelib 66 nafar 
professional mutaxassisga ega. Ayni 
paytda 138,6 ming nafar mijozga 
xizmat ko‘rsatadi. Ularning 131,9 
mingtasi jismoniy shaxs maqomida 
bo‘lsa, 6,7 mingtasi yuridik shaxs 
hisoblanadi. Jismoniy shaxslarning 
jami depozit qo‘yilmalari 360,5 
mlrd. so‘mni tashkil etib, ularga 
to‘lov plastik kartochkalaridan 
foydalanishda qulayliklar yaratish 
maqsadida joylarda 10 ta bankomat, 
1102 ta savdo terminali dislokatsiya 
qilingan.

Shuningdek, “O‘zmilliybank” AJ 
Navoiy viloyati bosh boshqarmasi 
tarkibida 5 ta (Navoiy amaliyot, 
Zarafshon, Uchquduq, Qiziltepa 
va Malikrabot bank xizmatlari 
markazlari), bitta bank xizmatlari 
ofisi mavjud. Mazkur bank xizmatlari 
markazlari tomonidan ajratilgan 
kreditlar hisobidan Navoiy viloyatida 
nainki xizmat ko‘rsatish, balki 
viloyat uchun noan’anaviy bo‘lgan 
tadbirkorlik yo‘nalishlari ham ravnaq 
topmoqda. Bundan tashqari, aholiga 
valyuta amaliyotlarida qulayliklar 
yaratish maqsadida viloyat hududida 
bank xizmatlari markaziga tegishli 
21 valyuta ayirboshlash shoxobchasi 
va 24/7 rejimda xizmat ko‘rsatuvchi 
3 ta avtomatlashtirilgan valyuta 
ayirboshlash shoxobchasi (bankomat) 
xizmat ko‘rsatmoqda. Ularning har 
birida zamonaviy innovatsion bank 
xizmatlari ko‘rsatilishiga alohida 
ahamiyat qaratilgan.

Mijozlarning 65 foizi masofadan 
boshqariladigan bank xizmatlaridan 
foydalanayotganligi buning yorqin 
dalilidir. Ya’ni hisob raqamlarda 
bank aylanmalarini amalga oshirish, 
onlayn kredit rasmiylashtirish yoki 
kredit qarzdorligini qoplash, xalqaro 
va milliy plastik kartochkalarda 
har qanday bank amaliyotlari 
hamda to‘lovlarini bajarish, omonat 
rasmiylashtirish amaliyotlari, 
xorijiy valyutalarda konversion 
amaliyotlar, pul o‘tkazmalari kabi 
bank xizmatlaridan masofadan 
foydalanish shular jumlasidan. 

Muloqot yakunida press-tur 
ishtirokchilari o‘zlarini qiziqtirgan 
savollarga batafsil javob oldi.

Temur ESHBOYEV 
(“Xalq so‘zi”).

Moliya muassasalarida

Tadbirkorlik iqtisodiyotimizning tayanch kuchlaridan biriga 
aylanishida so‘nggi yillarda soha vakillariga yaratilayotgan 
qulay sharoit va keng imkoniyatlar muhim o‘rin tutmoqda. Bu 
esa hududlarda noan’anaviy, ichki va tashqi bozorda birdek 
raqobatbardosh mahsulotlar ishlab chiqarish, yangi-yangi ish o‘rinlari 
yaratishdek ijtimoiy-iqtisodiy samaralarni tuhfa etayotir. Ayniqsa, 
xususiy mulkni ishonchli himoya qilish, soliq, bojxona, moliyaviy xo‘jalik 
yuritish faoliyatini tekshirish borasidagi yengillik, mulkni ro‘yxatdan 
o‘tkazish, yer uchastkalari ajratish va qurilishlarga ruxsat berish 
amaliyotining soddalashtirilganligi investitsiya sohasidagi ishlar 
ko‘lamini yanada yaxshilash imkonini bermoqda. 

“O`zmilliybank” AJ Navoiy viloyati Amaliyot bank xizmatlari 
markazi bugungi kunga kelib 66 nafar professional 
mutaxassisga ega. Ayni paytda 
138,6 ming nafar mijozga xizmat ko`rsatadi. Ularning 131,9 
mingtasi jismoniy shaxs maqomida bo`lsa, 6,7 mingtasi 
yuridik shaxs hisoblanadi. Jismoniy shaxslarning jami 
depozit qo`yilmalari 360,5 mlrd. so`mni tashkil etib, ularga 
to`lov plastik kartochkalaridan foydalanishda qulayliklar 
yaratish maqsadida joylarda 10 ta bankomat, 1102 ta savdo 
terminali dislokatsiya qilingan.

Tabrikda qayd 
etilganidek, keyingi ikki 
yilda mamlakatimizda 200 
ming gektar paxta va g‘alla 
maydonlari qisqartirilib, 670 
ming nafar yurtdoshimizga 
tanlov asosida berildi. 
Natijada 2 milliondan ortiq 
doimiy va mavsumiy ish 
o‘rinlari yaratildi. Ularning 
orasida minglab farg‘onalik 
yigit-qizlar ham borligi bizni 
behad mamnun etadi.

Bevosita davlatimiz rahbari tashabbusi bilan 2017-yili 
Farg‘ona viloyatida asalarichilikka ixtisoslashtirilgan zamonaviy 
o‘quv va ishlab chiqarish markazi tashkil etildi. Bu faoliyatimiz 
jadal rivojlanishida g‘oyat qo‘l keldi. Hozirda Bag‘dod 
tumanida asal yetishtirishdan tortib, dunyoga mashhur asalari 
zotlarini mahalliylashtirish, kerakli jihozlarni ishlab chiqarish 
va eksport qilishgacha bo‘lgan barcha jarayonni qamrab 
olgan oilaviy korxonamiz samarali faoliyat ko‘rsatmoqda. Bu 
borada Germaniya, MDH mamlakatlari asalarichilari bilan faol 
hamkorlik yo‘lga qo‘yilgan.

Birgina joriy yilning o‘zida Rossiya, Qozog‘iston, Qirg‘iziston 
kabi ko‘plab davlatlarga 47 mingta asalari paketi eksport 
qildik. Shu bilan birga, markaziy Farg‘ona hududidan 
tashqari, Toshkent viloyatining tog‘li, Sirdaryo viloyatining 
cho‘l hududlarida asalari boqib, 35 tonna ekologik toza va 
darmondoriga boy mahsulot yetishtirdik.

Oilamiz a’zolari mehnat qilayotgan korxonamizda 
qo‘shimcha 12 ta doimiy ish o‘rni yaratilgan. Faoliyatimizni 
yanada kengaytirish uchun jahon bozorida katta nufuzga 
ega AQSH, Ispaniya singari mamlakatlar asalarichilarining 
tajribasini o‘rgandik. Shuningdek, Farg‘ona davlat universiteti 
professor-o‘qituvchilari bilan yaqin hamkorlikda ish olib 
boryapmiz.

O‘z navbatida, viloyatda, poytaxtimizda va xorij davlatlarida 
har yili o‘tkaziladigan an’anaviy asal bayrami va festivallarda 
faol ishtirok etib kelmoqdamiz. Xususan, Toshkentda Qishloq 
xo‘jaligi xodimlari kuni munosabati bilan bo‘lib o‘tgan asal 
bayramida qatnashdik. Quvonarlisi, ushbu tadbirda Italiyadan 
kelgan asalarichilikka ixtisoslashtirilgan kompaniya rahbari 
bilan hamkorlik bo‘yicha kelishuvga erishdik.

Muxtasar aytganda, sulolamiz ishini zamonaviy mezonlar 
asosida rivojlantirmoqdamiz. Erishgan yutuqlarimiz yuksak 
e’tirof etilib, 2021-yili 28 yoshimda Prezidentimiz Farmoniga 
ko‘ra “Shuhrat” medali bilan taqdirlandim. Bu   mazkur tarmoqda 
Farg‘ona tajribasi va uning dastlabki samaralariga berilgan 
yuksak bahodir.

Prezident tabrigida qayd etilganidek, “O‘zbekiston — 2030” 
strategiyasida barcha soha qatori qishloq xo‘jaligi bo‘yicha 
ham muhim vazifalar belgilab olingan. Amaliyotga innovatsion 
texnologiyalar, ilm-fan yutuqlarini keng joriy etish, sifatli va 
serhosil navlarni ko‘paytirish, ekologik toza mahsulotlar 
yetishtirishga ustuvor ahamiyat beriladi.

Shu fursatdan foydalanib aytmoqchimanki, qishloq ahlining 
hayotini obod hamda farovon qilish uchun bundan buyon ham 
bor kuch va imkoniyatimizni safarbar etamiz.

Abduvohid UBAYDULLAYEV,
Bag‘dod tumanidagi 

 “Bag‘dod zamin asali” oilaviy korxonasi rahbari, 
“Shuhrat” medali sohibi.

To‘g‘ri, fermer 
 sifatida ish bosh-

lagan paytlarda biroz 
qiyinchiliklarga duch keldik. 
Sababi yer maydonimiz 
chekka, cho‘l hududda 
bo‘lgani bois suv muammo, 
texnikalarimiz kam, iqtisodiy 
imkoniyatlarimiz ancha chek- 
langan edi. Lekin bugungi 
kunga kelib, fermer xo‘-
jaligimizning moddiy-tex-
nika bazasi va iqtisodiy 
imkoniyatlarini to‘liq mustahkamlab oldik. Endi ekinlarni vaqtida 
ekish, agrotexnik tadbirlarni vaqtida bajarish o‘z qo‘limizda. 
Dalani katta nasoslar yordamida to‘liq yer osti suvi bilan 
sug‘oryapmiz. Natijada hosildorlikni tubdan oshirishga erishdik. 
Joriy yilda paxtadan 40 sentner, g‘alladan 70 sentnerdan hosil 
oldik va hududdagi klaster korxonasiga shartnoma bo‘yicha 
yetkazib berdik, ortiqcha hosilni bozor tamoyillari asosida 
sotdik. 

Albatta, mehnatimizga yarasha olayotgan mo‘may daromad 
meni yana yangi-yangi loyihalarga ilhomlantirmoqda. Bilasizmi, 
har yili daromadning ma’lum qismini yana qaysidir tarmoqqa 
sarmoya sifatida yo‘naltirishga odatlanganman. Misol uchun, 
shu vaqtga qadar tuman markazida ayollar go‘zallik salonlari, 
kompyuter xizmatlari ko‘rsatish shoxobchasi, tikuvchilik 
sexini ishga tushirdik. Navbatdagi maqsadimiz — yirik sig‘imli 
sovitkich qurish. Boisi so‘nggi yillarda dala chetlari, g‘alladan 
bo‘shagan maydonlardan foydalanib, ko‘p miqdorda poliz va 
sabzavot mahsulotlari yetishtirishni ham o‘zlashtirdik. Endilikda 
sabzavotlarni qish-bahor faslida ham yaxshi saqlab, peshma-
pesh bozorga chiqarishni yo‘lga qo‘ymoqchimiz.

Nodira QURBONOVA,
Kasbi tumanidagi “Yaratov Ilhom Alxamovich” fermer 

xo‘jaligi rahbari.

DEHQON 
MEHNATI 

QADR TOPMOQDA

E’TIROF OLG‘A 
CHORLAYDI

Agrar sohada mehnat qilib kelayotgan 
yurtdoshlarimiz qatori Prezidentimizning O‘zbekiston 
qishloq xo‘jaligi xodimlariga yo‘llagan bayram tabrigini 
tinglarkanman, so‘nggi yillarda hayotimizda ro‘y bergan 
ko‘plab o‘zgarishlar xayolimdan kechdi.

